
CARTA XIHNA NUHUN JA NI
NTEE SAN PABLO APOSTOL

NUU NDA NCHIVI NuUU
CORINTO

1Maa ni cuu Pablo, de ni ncana Yaa Dios nduht
ja ciu ni apostol Jesucristo. Chi sucudn ni jétahan
in1 ya ni ntaji ya nduhu ja nacani ni tthun ya. De
ndud ni jiin hermano 0 SOstenes

2 tée ni carta yaha cuéé nald nda ndéhé nchivi
fiull Corinto ja candija nu Yaa Dios. Chi cuu nda
nu nchivi maad ya, chi yihi nu ndaha Cristo Jesus.
Chinincana Yaa Dios nda nu ja coo ndoo cooiina
naa ya. De niI ncana ya nda nu jonde jiin nda ca
nchivi ja nacunehen jimaa Jétoho 0 Jesucristo, ni-ni
cuunutiyo ndaji. ChiJeétoho ndacd 6 jiinnda ji ciu
ya.
3 De fithun ini ni ja Tatd 6 Yaa Dios jiin Jétoho 0
Jesucristo na sdhda ca ya ja vdhanda nu, de saha ya
ja coo ndeé coo silinl nu.

Cristo cuu ja sahd nddcd ja vdha yoho

4 De nini ndcuetdhvi n1 nta Yaa Dios ja siqul nda
nu, chi ja jiin Cristo Jesus ni1 nsaha ya ja vdaha nda
nu.

5 Chi yihi ni ndahaé Cristo, de ja filcudn n1 nsaha
Yaa Diosjaiyo cuicd nda nu jiin ndaca tihun ya, chi
jicthun vaha in1 na, de ciu ndcani nu.

6 Chi sdcudn ctu ja ifiif nthin nd4 nu jiin tdhun
Cristo ja ninacani nda ninaa nu.

7De sucudn de ndul cimanl ni iin tahvl ja jéhe
ya ja cuu and nda nu juni ndétu nu quivl ja nenda
nijin Jétoho 0 Jesucristo.

8 De mad ya chi saha ya ja cuifii nthin ndd nu
jondeé jinu quivi, tdcua ma co0 cudchi siqul na quivl
ja nenda Jétoho 0 Jesucristo.

9 Chi squincuu Yaa Dios ndaca ja ni nquee yuhu
ya, de niI ncana ya nda nu tacua cunli tahan nu jiin
Sehe ya, Yaa cuu Jétoho 0 Jesucristo.

Siqulja md coo siin ini ji jiin tahan ji

10 Hermano, jondeé jiin sivi Jétoho 0 Jesucristo
cahan ndahvi ni jiin nda nu ja inuu-ni natihun nda
nu jiin tahan nu, de ma coo siin ini na, chi sa vaha
inuu coo in1 nda nu jiin ndaca ja jani in1 n0.

11 Sticudn cdhan ni, fianl mdni, chi nincachi tihun
ndda nchivi vehe Cloé nu ni ja tétdhan nda nu.

12 Chi t4 iin iin nu siin siin cdhan nia: Nduha
chi jiin Pablo ifif ni, cdhan sava nud. De sava ca
na: Nduhu chi jiin Apolos. Nduhu chi jiin Pedro.
Nduhu chi jiin Cristo. Cdhan nda nu.

13De ja cdhan nda nu sdcudn, ¢de 4 jani in1 ni ja
siin siin Cristo cuu ja ndcani nda ni tdhun? ¢De a
nduht ja ciiu Pablo ni jihl yica cruzja jéhé nda nu?
¢De 4 jiin sivi nduhti ni jenduté nda nu?

14 Nduu cuitl. De cutahvi ni naa Yaa Dios jaa
ndud cuaha ndd nu ni scuénduté ni, chi vachi
Crispo jiin Gayo-ni,

I5tdcuama cdhanniiinndjajiin sivininijenduté
nu.

16 De cata nuctihun inl ni ja suni ni scuénduté ni
Estéfanas jiin nchivivehe dé. De sanaa de sucuan-ni
cuu nchivi ja ni scuénduté ni, jani ini ni.

17 Chi nduu ni ntétifiu Cristo nduh ja scuénduté
ni, chi sa ja nacani ni tihun ja scacu ya nchivi. De
nduud ni nducu nl ja stéhén ni ntd na iin modo
ndichija ma jicihunining, chi td sucuan de ma cau
jicthun vaha inI nu tGhun ja ni jihi Cristo yica cruz
nicu.

Jiin Cristo ni stéhén Yaa Dios poder ya jiin tithun
ndichiya

18 De tithun ja ni jihl ya yica cruz ja scdcu ya
nchivi, chi tihun naa cuitl ctiu ntd nda nchivi ja
cuahan nau tana tahvl. Sochi nda maa o6 ja cudhan
0 nad cacu O, chi jinl 0 ja tahun Yaa Dios ja ndiso
poder cuau.

19 Chi sticudn y6s0 nad tutd 11 ja ni ncahan Yaa
Dios:

N& snda ni tthun ndichi ja cdhan nchivi ndichi
cuenta faylvi yaha,

de ma cuétahvini tithun cdhan nda nchivijajaniini
ja jini vaha.

Ncachiya.

20 ;Tusad de ni cuetifiu nda tée ndichi cuenta
Naylvi yahd, jiin nd4 tée stéhén tuty, jiin nd4 tée ja
nanducu vaha siqui ndd ja stéhén nchivi fiaylvi? Chi
ndaca tahun ndichi cuenta fiaylvi yaha, ni ncahan
Yaa Dios ja tihun naa cuiti cuu.

21 Chi ndichi ndasi sdha Yaa Dios. Chi nd4 tihun
ndichi ja jinl nchivi fiaylvi, ni ncachi ya jaa nduu
jétifiu ja cuni ji nasa Yaa cuu ya. Nucuan de ni
jétahan in1 ya ja jiin tGhun ya ja ndcani nda ni de
scacu ya nchivi candija, vis0 jani in1 nchivi fiaylvi ja
tihun naa cuiti cdu.

22 Chi nchivi hebreo, mad-ni ja cunl ji ja saha
Yaa Dios cuaha tifiu fidhnu ja stéhén poder ya. De



1 CORINTIOS 1:23 iv 1 CORINTIOS 1:30

nchivi griego chi maa-ni siqul tihun ndichi ctu ja
ndihvi ini ji.

23 Sochi ndd mda ni chi sa nécani ni tihun ja ni
jihl Cristo yica cruz ja scacu ya nchivi. De tdhun
yaha saha ja cuyichi inl nchivi hebreo, de nchivi
nda ca nacion chi jani ini ji ja tdhun naa cuitl cdu.

24 Sochi nd4 nchivi ja ni ncana ya ja ni nquivi
ndahd ya, viso nchivi hebreo & nchivi griego, chi
jini ji ja jiin Cristo ni stéhén Yaa Dios poder ya jiin
tihun ndichi ya.

25 Chi tihun Yaa Dios ja cdhan nchivi ja tihun
naa cuitl ciu, ndichi ndasi ca nsau ca tihun ndichi
nchivi. De jani inl nchivi jad ndud na poder ya ta
nijihiJesusja scacuyayoho, de nduu chitéyii ndasi
ca poder ya ficuan nsiu ca poder nchivi.

26 Hermano, ndd mad nu cuu ja ni ncana ya ni
nquivi nd ndahd ya. De cundéhé nda nu jaa nduu
iy6 cuaha nu ja ndichi jiin tGhun fayivi, de ni nduu
iy6 cuaha nu ja tatuni, de ni nduu iy6 cuaha na ja
Culu séhe nchivi cufidhnu.

27Chi sa n1nacaji Yaa Dios ndacé ja cdhan nchivi
faylvi jad nduu ndichi cuitl, tdcua coo tihun canod
nad ndaca ja ndichi. De ni nacaji ya nchivi jaa
nduu téyii ini flaylvi, tdcua coo tihun canodo nau
nchivi téyii.

28 De suni n1 nacaji ya ndaca jaad nduu cufidhnu
in1 Aaylvi, jiln ndacd ja saha jéhe ini ji n0y, jondé
jiin ndaca ja jani ini ji jadd ndud tifiu, tdcua snuu ya
ndacd ja cufidhnu ini faylvi.

29 SUcudn n1 nsahd ya tdcua ni iin nchivi ma cau
sahd téyil ji maa ji nuu ya.

30 Sochi ndd md&a nu chi ni nsaha Yaa Dios ja
inuu-ni clu nu jiin Cristo Jesus. Chijondé nttt maa

ya ni nihin 0 tdhun ndichi, de n1 snddhva ya cuachi
0, de n1nsaha ya ja iyo ndoo iy6 11 0 nQu ya, chi n1
scacu ya yoho.

31Tusad de nd clo td cdu nua cdhan tutt: Tu iin
nchivi cuni ji cutéyii ji, de nd cutéyii ji siqul ja ni
nsaha maa Jétoho 0 jeheé ji, cachl.

2

Ja ndcani Pablo tithun ja ni jiht Cristo

1De nduh, hermano, t4 nijéé ni ntd nda nu ja
nacani ni tathun ndaa Yaa Dios, de ndutu ni nacani
ni tihun ndichi ja ma jichun in1 na.

2 Chi td nilyo ni jiin nu de nduu na inca tdhun ni
nducu nija cachitihun ninaa na, chi maa-ni tihun
Jesucristo ja ni jihl ya yica cruz ja scacu ya yoho.

3De t4 nijéé ni n0t nda ny, chi nduu na fuerza
ni, de yuhu ni, de quisi ni.

4 De ta nI nacani ni tdhun n4d nda nu, chi nsaua
jiin tdhun ndichi nchivi fiaylvi ni scadndija n1 nda ny,
chi sa jiin poder maa Espiritu Yaa Dios ni stéhén ni
naa nuy,

5 tdcua ma culfii nu siqul tihun ndichi ja cdhan
nchivi, chi sa cuifii nu siqul poder Yaa Dios.

Jiin Espiritu de stéhén Yaa Dios ndsa Yaa cuu ya
6De ndaa chi ndichi cdhan ndé ni1 jiin nda nchivi
janijijajiin tihun ja candijaji ya. Sochi nstu tihun
ndichijaiydinifiaylvi yaha, de ni nsuu tihun ndichi
ja cahan nda tée cufiahnu fayivi yaha, chi nda tée
Nucudn chi yaha-ni ja cufidhnu de.

7Chi tihun ja cdhan nda ni cdu tihun ndichi maa
Yaa Dios ja ni nchiyuhu. Chi tihun ndichi fiticudn
ja nilyo yuha, chinijaquin Yaa Dios jondé nchaha

ca jécOo faylvi, tdcua cacu 0 ja cutect O nii cani sdha
tihun Ndcudan.

8 Chiniiin téeja cufidhnu inifiaylvi yahd, nduu ni
jicthun in1 dé tihun ndichi fivcuan. Chitunijicihun
in1 dé nicu, de ma cahnl cuitl dé€ maa Jétoho 0, Yaa
ja vil cufidhnu.

9 Chi ctiu td cliu n00 cdhan tutd 1n:

Ndaca ja ni nsaha taha Yaa Dios ja cuu nchivi ja
mani jiin ya,

ni iin ivcudn nduu ni jinl jinud nchivi, de ni nduu
ni jini jiin soho ji,

de ni nduu ni nquiji ja sicuan cani ini ji.

CAch1 tuta.

10 Sochi nda maa 6 chi n1 stéhén Yaa Dios nda
Alcudn nau 0 jiin Espiritu Santo ya. Chi maa
Espiritu jinl vaha ya de stéhén ya ndihi, chi jonde
ndacd tohun ndichi ca maa Yaa Dios.

11 Chi ni iin nchivi ma cau cuni ji nasa jani ini
inca nchivi, chi maa ji-ni jiin 4no ji ciu ja ]1r11 De
suni sdcudn ni iin nchivi nduu jini ji nasa ]am in1
Yaa Dios, chi maa-ni Espiritu Yaa Dios ctu ja jinl.

12De maa 6 chi ni nihin 0 Espiritu fiticudn ja vaji
nut Yaa Dios, de nduu jani in1 0 ta jani inl nchivi
Naylvi. De ja fidcuan clu ja jicihun inI 0 nasa ni
nsaha Yaa Dios ja vaha yoho siqul ja vaha inl ya.

13 De suu siqul ndaca yaha cuu ja cdhan nda ni,
de nsuu jiin tdhun ja stéhén nchivi ndichi, chi sa
jiin tGhun ja stéhén maa Espiritu. Chi stéhén nda ni
tihun Espiritu nit nda nchivi ja névaha Espiritu.

14 Sochi nchivi jad ndud névaha Espiritu Yaa
Dios, nduu jétahvi ji nda tihun ja vaji nua Espiritu,
chi jani ini ji ja tGhun naa cuitl cdu. De ma cau

jicthun Ini ji, chi ndut névaha ji mad Espiritu ja
saha ja jicthun ini ji.

15 De nchivi ja névaha Espiritu, chi jicihun ini ji
nasa iy0 ndihi-ni. De nchivi fiaylvi ma ctu jicihun
in1 ji nasa nchivi ctu nchivi fivcudn.

16 Chi cdhan tuth 11: ¢Ni iin cuu cuni nasa jani inl
maa Jétoho 07 ¢De ni iin cuu stéhén nud ya? Niiin
ma ctau. Cachi tutd. De visO sucudn de maa o chi
jani in1 0 td cllu nU1 jani in1 Cristo.

3

Ja chindeé tahdn nda dé ja sahd de tifiu Yaa Dios

1De nduha, hermano, nduu ni nctiu cahan ni jiin
nda nu ta ciu ntd cahan ni jiin nchivi ja jica jiin
Espmtu Chi sa ni ncahan ni tad ciu nun cahan ni
jiin nchivl ja cata jica jiin modo maa. Chi cuu nda
nu ta cuu stchi 1uli jaa nchaha ca cuja nu jiin tihun
Cristo.

2 N1 stéhén ni jaad nduu vijin ntd ndd nu, chi cau
nu ta cuu stchi 1uli ja cata jaxin ca. De nduu ni
ncahan ni jiin nu tdhun vijin ja cuu ta cuu ja caji ja
yajl nchivl ja n1 jija, chi nchdha ca quenda nu jiin
jondeé sad. De mitan suni nchaha ca quenda nu jiin.

3 Chi cata jica ca ndd nu jiin modo néhén maa nu.
Chi clcuasun inl nda nu, de canaa nu, de cusiin inl
na. Tusaa de ciiu nda nu ta ciu nchivi fayivi ja jica
jiin modo néhén maa.

4Chiiin nu cdhan: Nduhi chijiin Pablo ifii ni. De
inca n0 cdhan: Nduhu chi jiin Apolos. De sucuan
Clu ja jicanda nu jiin modo néhén maa nu.

5> ¢Deniiin ciunduh, de niiin ciu Apolos tdsad?
Vachi mozo-ni cllu ndud ni ntt Yaa Dios, de ni
jetifii ya nduhu tacua candija ndd ni maa Jétoho

0. Chi td iin iin nI niI nsaha tifiu ndsa ni jéhe maa
Jétoho 6 nu ni.

6 Nduht chimodo ja nijaquinni tihun yaini 4nd
na, de Apolos chi modo ja ni nchuhun dé ndute,
CUu ja ni stéhén ca dé naa nda nu. Sochi mad Yaa
Dios cdu ja ni scuahnu tihun in1 &nd na.

7Tusad de nduu na ctiiu saha tée ja jaquin, de saa-
ni tée ja chuhun ndute, chi sa maa Yaa Dios cuu ja
scudhnu.

8 De tée jaquin jiin tée chuhun ndute, iin-ni cuu
dé. De ndaca dé chi cuaha ya yahvi de nasa tifiu n1
nsahd iin iin de.

9 Chi nda nduhi chi ctiu n1 tée chindeé tdhdn ja
saha ni tifiu Yaa Dios. De nda ndoho cuu ta cuu it
mad Yaa Dios ja satinu ya jiin. De suni ta cuu iin
vehe ja saha Yaa Dios cdu nda nu.

10De nduhu chi ciu n1 t4 cuiu iin maestro albafiil
ja ni ntava ni cimiento vehe fidcudn, ciu ja ni
scandija n1 nda nu. De inca dé sdma deé siqul, ciu
ja stéhén ca de nuu nu. Tusad de ta iin iin dé na coo
cuidado dé nasa sdma dé siqul.

11De Jesucristo ciu cimiento vehe fiticudn, de ni
iin ma cau tava inca cimiento, chi mad ya ctiuja ni
sndahva cuachi 0.

12 De ndacd nchivi candija, chi saha ji vehe siqul
cimiento fiucudn, de 4 jiin ndatifiu vaha ta cau oro
aplata 4 yuu luu, 4 jiin ja flama naa, ta ciu futun &
ité & ndayoho.

13 De nattu tifiu ja ni nsahd iin iin ji, t4 nasa n1
ndihvl ini ji siqul mad ya. Chi maa quivi juicio ja
sahd ndaa ya tifiu nchivi, suu quivli fidcuan natiu
cdji tifiu ji. Chi jiin fluhGin quiji quivi fitcudn, de

modo ta sahd fiuhtin ja téfiuhtin ndacd ja cuu cayq,
suni sucudn coto tunl ya tifiu iin iin ji.

14 De td ndut ni ncdyu tifiu ja ni nsaha ji siqul
cimiento, de nihin ji tahvi ji.

15 Sochi td nduu ni ndihvi ini ji jiin tifiu ya, de
ma nihin ji tahvi ji, chi modo ja cayu tifiu ji. Sochi
maa jichicacuand ji, visd modo ja fiatin cayl jinaa
yafiuhln.

16 ;,Andutdjinindd ndja ciunu ta cau templo Yaa
Dios, chi ndéé Espiritu Yaa Dios in1 &n0 na?

17 De tu iin nchivi stivi ji templo Yaa Dios, de
stana tahvi ya nchivi fiticudn. Chi ndoo ndasi iy6
templo ya, de suu ciu ndd maa nu.

18 Ni iin nd ma stdhvi ni mad nu jiin ja jni in1
ni. Taiin nchivijaniinijija ndichijijiin nd4 tihun
Naylvi yahd, de vaha ca na siaa ji, tdcua coo ndichi
ndija ji jiin tihun maa ya.

19 Chi tihun ndichi ja iy6 inl faylvi yahd, tihun
naa cuitl cau nua Yaa Dios. Chi cdhan nuu tuta
11: Nchivi ndichi cuenta nay1v1 chi natiin ya ji siqul
ndaca tihun ndichi jija jas1 ji nta tdhun ya, cachl.

20 De cdhan tucu tutii: Maa Jétoho 0 jinl ya ndaca
ja jani in1 nchivi ndichi, chi mad-ni ja jani caha ini
ji, cachl.

21Tusad de ni iin nd ma cutéyii nu ja siqui ni iin
tée ndichi. Chi cuenta nda maa nu cuu ndihi-ni.

22 Cuu Pablo, ctiu Apolos, ciu Pedro ja stéhénnda
dé nud na. Cuu ndihi ja iy6 inl fiaylvi, ja iy0 mitan
jiin ja coo. De vis0 tu cutecti nQ & cuti na, de ndihi-
ni cuu cuenta nda nu.

23Dendd maanu ctiu cuenta Cristo, de Cristo ctiu
cuenta Yaa Dios.

4
Ja satifiu ndd apOstol Siqul tithun ya

1 Tusad de cani in1 ndd nd ja mozo-ni ciu nda
ni nau Cristo, ja ni ntetifia ya nduhu ja stéhén ni
tohun Yaa Dios ja ni nchiyuht jondeé janahan.

2 De ndaa chi tée ja satifiu siqul fiticudn, iy6
responsable t4 iin iin dé ja squincuu vaha dé.

3 De nduhi chi nduu sdhd n1 cuenta tu nanducu
nda nu siqul ni nasa saha ni, a ti nanducu nchivi
ja cufidhnu inl Aaylvi. De juni mad ni chi nduu
nanducu ni1 siqul maa ni.

4 Chi vis0 jinl ni jiin 4nd ni jad ndut na cuachi ni,
sochinstiu filcudn cuu ja quénddondaa ni, chimaa
Jétoho 0 cuu ja jito tini nduh.

5Tusad de ma nanduct ndd nu siqul tifiu tdhan nq,
chi td quenda maa quivi s de cuni na. Chijondée
td ndiji maa Jeétoho 0, de nastuu nijin ya ndaca
tifiu ja ylyuhQ naa neé€, de stéhén nijin ya ndaca ja
jani in1 nchivi jiin 4no ji. Ndicudn de mad Yaa Dios
cuetuhun ya td iin iin ji ndsa n1 nsaha ji.

6 Hermano, ndacd tihun yaha ni ncahan ni tacua
quenddo vaha nda nu. De nincachi ni ja maa n1
jiin Apolos, chi mozo-ni cuu ndud ni nau ya, de
SUcudn cuu niiin ejemplo ntd nda nu. De cahan ni
ja sucudn clu ni, tdcua cutitha nu cani in1 nQ maa-
ni t4 clu nU0 cdhan tutd 1. Chi ma sahd vixi na ja
cuetuhun nu iin tée ja stéhén, de inca dé nduu.

7¢Denlcu cutéylindd nd nud tdhdn nu tusad? ¢De
na cua iyo nuuanda nujaa nduu nincitahvinanau
ya? De tu ja ni ncutahvi nt cuu, ¢{de nlQicu satéyii
nda nimad nu ja modo jaa nsuu ja ni ncutahvinu
cuu?

8Vajanincucuica nda ny, de ja névaha nundihi,
jani InI na tusaa. De ja tatunl ndd maa nu, de ni
ndud ca jini ithun nu nduhd, jani in1 nd. Nduu
vaha ja sucudn cutéyii nda nu. De naca vaha de ta
ja tatuni ndija nda nu nicu, tdcua va suni cuaha nu
thun ja tatinl ndda ni jiin nU tusad.

9De Iy0 td jdni in1 ni ja nd4d nduhi ja ciu apostol,
chininsaha Yaa Diosja ciunda nimodo tée nuu ca
naa nchivi, modo tée ja ni ncundaa ja cuu dé. Chi
nii fayivi jiin andivi ndéhé vaha nau ni, cuu nda
angel jiin nchivi.

10 Chi ja siqul Cristo de cahan nd4 ji ja tée naa
cuu nda ni. De nda ndohd chi va ndichi nu jiin
tihun Cristo, jani in1 nd. De ndd nduha chi nduu
na fuerza ni, de nda ndoho va iyo fuerza nu, jani
in1 na tusad. De nda ndoha chi iy6 yifiuhun nchivi
nau nu, sochi nat nda nduht chi sdhd jéhe ini ji.

11 Nif cédni ja vdji nda n1 de jihl ni soco jondé
mitan. De yichl nda ni ndute, de cumani sahma
ni, de nduu sahd vaha nchivi jiin n1, de ni nduud na
vehe névahanda nl

12De nihin satifiu ndd ni jiin ndahd ni. De cdhan
navaha ji nit nda ni, sochi cdhan vaha ni jiin nda
ji. De jinl Gthvi ji nda ni, sochi jéndeé ini ni.

13 De cdhan néhén ji siqul ndd ni, sochi cdhan
mani ni jiin ji. De ciu ndd ni1 ta clu yaca ini fayivi,
de squéne yichi ji nduht jond€é mitan.

14De nsiiu ja tée n1 yahd ja cucanod ni, chisa ja
sndihvi in_I'r,l,i nda nu, chi ciu nda ni modo séhe n1
ja mani ni jiin.

15 Chi visd nad cdo Ux1 mil tée ja stéhén tihun
Cristo nud n{q, sochi iin-ni tatd na iy6. De nduha

cuumodo tatd nda nuy, chiniscandijanindd nujani
nacani ni tihun vaha Cristo Jesus ja scacu ya yoho.

16 Tisad de cdhan ndahvi ni jiin nd ja ndacu nda
nu nduha.

17Deja fiticudn cuu ja nintaji ni Timoteo cuéé dé
nad nda nu. Chi ciu dé modo séhe ni ja mani ni
jiin dé&, de squincuu vaha dé nit maa Jétoho 0. De
mad dé nachuhun in1 nda nu nasa jica nija candija
ni Cristo, jiin nasa stéhén ni n0 nda grupo nchivi
candijandaca lado.

18 Sochi sava nu chi sdha téyii ni mad nu, chi jani
in1nuja ma cuée cuitl ni ca nua na.

19 De nduu chi fiama cuéé ni ntd nda nu de tu
SUcudn cunl mad Jétohd 0. Nucudn de nanducu n1
siqul nda tée ja cutéyii, de ma sahda ni cuenta tihun
ja cdhan dé-ni, chi sa coto tinl ni dé de tu cuu
squincuu de.

20 Chi ja tatuni Yaa Dios nul 0, chi nstid ja cahan
0-ni cuu, chi jini iuhun ja cundiso poder tihun
cahan 0 jiin tifiu saha o.

21 ;TUsad de nasa cinl nda nu? ¢A ja cuxeén ni
n00 ni ta cuéeé ni, siqul jaa nduu ndcani inind, 4 ja
nacani inina de cuéé ni jiin tihun cindahvi ini jiin
tihun vitd ini?

)

Ja saha ndaa Pablo siqul iin cudchi

1 De ni nihin ni tdhun ja jica ndil iin tée ja iy6
mahfiu nda nu, chi ndéca dé nana ua dé. De xéén
ndasi saha tée jifia, chi juni nchivi jaa nduu jini
tohun Yaa Dios, nduu saha ji sucudn.

2 De vis0 sucudn de sdhd téyli nda nu maa nu.
Vaha ca ja cucuéca ndasi ini na. De canuu ja tava

nu téejasaha cuachi iicuan nd quée dé mahiiunda
nu.

3 De nduht visd nduu iy6 ni jiin nd4 nu, sochi
modo ja iy6 nl jiin nud cdu ja fidhun inl ni nda
ndoho. De ja n1 nsahd ndaa ni siqul tée ja ni nsaha
cuachi fiticudn, chi ta-ni ctuja iyo nijiin nda nu clu.

4 Tuisad de ndututu ndd nu, de mad Jétohd 0
Jesucristo coo ya jiin nu. De nduht chimodo ja coo
ni jiin nu, chi fidhdn ini ni nda nu. De poder maa
Jétoho 0 Jesus suni coo jiin nu.

5 De na chihi 6 tée jifia ndaha Satanas, tdcua na
ndoho yiqui cufiu dé, de nacani in1 dé de cacu and
dé quivi ja ndiji Jétoho 0 Jesus.

6Nduuvahajasdhd téyiindd nimad nu. ;A ndud
jinl n@ tdhun ja cahan suha? Viso jact-ni levadura
de ndaa nii fiujan saha, cachl.

7Tusaa de tava nda nu tée jifia td ctiu n00 squéne
nu levadura ja ni ntivi. De sucuan de cuu nda
levadura yihi, ja yaji nda ji vico pascua. De suu
sucudn cuu ndija nda nu. Chi ja ni jihi Cristo ja ni
nsocd ya maa ya jéhé 0, chi ciiu ya modo ticachi
pascua ja ni jihi ja jéhé o.

8 Tusad de nd nucthun inl 0 nasa N1 ncuu vico
Aucuan, de na coo ndaa ndija ano 0, de suu cdu ta
CUu pan jaa nduu na levadura yihi. De ma saha 6
tifiu néhén jiin tifiu téhén ja ciu ta cuu levadura ja
ni ntivi.

9 NQG inca carta ja ni ntee n1 nd nd4 nu ni
ncahan ni ja ma quivi ndut nu jiin nchivi jica ndil.

10 Sochi ndut ni ncdchi ni ja ma quétahan cuitl
ni jiin nda nchivi jaa nduu candija ja jica ndii, ja
ndiyo ini, ja cuihnd, ja chifidhun idolo. Chi ti sucuan

de jini iuhun quee nu ini faylvi nicu, chi nduu na
inca modo ja cujiyo nu n ji chi ndéé o faylvi jiin
ji.

11 Chisanincachinijamd quivindutnajiinnda
maa nchivl ja cahanjija cuuji hermano, de tu jica
ndil ji, & ndiyo ini ji, & chifidhun ji idolo, & satuhun
ji, &jiniji, & cuihnd ji. De ni ma caji cuitl nu staa jiin
nchivi ja sdha sucudn.

12 Chi nsau tifiu n1 ciu ja sahd ndaa ni siqul
nchivijad nduuinijiin 6. Yaa Dios cduja sahd ndaa
sIqul ji.

13Sochinchivijaifiijiin ndd nu chi cdnut ja saha
ndaa nu siqul ji. Tusad de canuu ja tava nda nu tée
ja ni nsaha cuachi fiticudn ja iy6 dé mahfiu nda nu,
nd quihin dé.

6

Jama caquinjicudchisiqul tdhdnjinitijusticiajad
ndut candija

1De tu tdhan nu ja candija n1 nsaha cuachi siqul
na, ;de nicu jéhén nda nu jiin dé nua justicia jaa
nduu candija? ¢De nicu nduu sdha ndaa nda nu
nut tdhdn nu ja candija Yaa Dios?

2 ; Andut jinl nG ja nchivi cadndija Yaa Dios chiiin
quivi de saha ndaa ji tifiu nchivi flaylvi? De tu iin
quivi sahd ndaa nda nu tifiu nchivi fayivi, ;de a ma
clud saha ndaa nt mitan siquliin cudachilulija saha
nda tdhan nu?

3¢Andunjinintjaiin quivide sahd ndaa ojondeé
tifiu nda angel andivi? De na onca cuu tifiu faylivi
yahda ja ma cuu saha ndaa o.

4Tusad de tu tdhdn nu sdha dé iin cuachi siqui ng,
¢de niicu jéhén ndd nu sa nid nda tée jaa nduud cuu
dé tdhan nchivi candija ja saha ndaa dé cuachi na?

5 Sucudn cahan ni tdcua cucanod nda nu. ;A nduu
iy0 ni iin tée jichhun inI mahfiu nda nu ja cuu saha
ndaa dé siqui na?

6 Nduu iy6 vaha ja iin hermano caquin cuachi
slqul inca hermano na justicia jad nduu candija.

7 De ja jadquin ndd nu cuachi siqul tdhan nu, chi
ja stivi ndasi nu ciu. ¢A nduu vaha ca ja cuandeé
inI nd ja nd sdha ji cuachi siqul nu 4 ja candeé ji
ndatifiu nu?

8 De nduu chi sa ndd mad nu ctu ja saha cuachi
de candeé nt ndatifiu tahan nu, de nua nda her-
mano cuu ja sdha nu sdcudn.

9¢Anduujinindandjanchivijaa nduuiyo ndaa,
ma nihin tahvi j ]1 qulivi ji nUT tatuni Yaa Dios? Ma
stahvinumaanuja caniinindjanihintahvind, chi
ni nchivi ja jica ndi1, ni nchivi ja chifiahun idolo, ni
nchivi ja casiqui ndéé tahdan, ni tée ja saha ndii jiin
tadhan yii,

10 ni nchivi cuihnd, ni nchivi ndiyo ini, ni nchivi
jini, ni nchivisatuhun, ninchivija stahvi tadhan siqui
XUhln, ma nihin tdhvl ji quivi jinta tdtuni Yaa Dios.

11De sicudn niiyo sava ndd nu nicu, sochi mitan
chi ja nI naquete ya nda nu, de iy6 ndoo iy6 11 na
nau ya. Chija nisnddhva ya cuachi nu ninsaha ya
jiin maa Jétoho 0 Jesus jiin Espiritu Yaa Dios.

Ja iyo ndoo iyo ttyiqui ctfiu nchivi cdndija

12 De ndaa cuu ja cdhan nchivi ja ndihi-ni tifiu
iy6 vaha ja sahd 6 tu nasa cuni 0. De vis0 sucudn de
nstu ndihi sdha ja quéndoo vaha anod 0. Ndihi chi

cuu saha 0, de vis0o sucudn de nduu iyo vahaja quivi
0 n0u tifiu ja stivi &no O.

13 De ndaa cuu ja cdhan nchivi ja ndeyu cdu ja
cuhun chijin, de chijin ciu ja cuhun ndeyu. Sochi
iin quivl de ma c00 ca suicuan, chi naa ndua fivcuan
saha Yaa Dios. De nsiu siqul ja saha ¢ tifiu ndi1
cuuja Iy0 yiqui cufiu 6, chi sa ja saha ¢ ja cunl maa
Jétoho 0. De Jétoho 0 chi jito ya yiqui cuiiu 0.

14 De ta cuu n0u ni nastéct Yaa Dios Jétoho 0,
suni sicudn nastécti ya yohd jiin poder ya.

15 ¢A ndud jinl nda nu ja yiqui cdfiu ta iin iin
0 cuu modo nda parte yiqui cufiu Cristo? ¢Tusad
de & cuu candeé 0 iin parte yiqui cufiu Cristo
de squétdhan 0 jiin iin fiahan ndil? Ma clu cuitl
sucudn.

16 ; Andutjinindd nujatée ja quétdhdn jiin fiahan
ndii, de iin-ni ca yiqui cufiu n1 nduu deé jiin fia? Chi
cdhan tutt 11: Ja ndaa dé chi iin-ni ca yiqui cufiu
cUu, Cachl.

17Sochi nchivi ja quétdhdn jiin mad Jétoho 0, chi
suni sucudn iin-ni ca cuu ji jiin ya siqui ja candija ji
ya.

18 Tisad de cunu ndd nu ja md quivi nu naa tifiu
ndil. Chi nda ca cuachi ja sdha nchivi, chi nsau
yiqui clfiu ji stivi ji. Sochi tU jica ndil ji, de sIqul
yiqui cufiu ji clu ja sdha j ]1 cuachi.

19 ¢A nduu jinl ndd nu ja yiqui cufiu nu clu
templo Espiritu Santo ja ni jehe Yaa Dios nau ng,
de ndéé yainina? De nstu cuenta maa nu ciu nu.

20 ChiYaa Dios chiyahvindasininacueen yanda
nu. Ja fiucudn cdnuu ja caca yifithun nu nua Yaa
Dios ja saha nu tifiu vdha jondeé jiin yiqui cufiu nu
jiin in1 jiin 4nd na, chi cuenta Yaa Dios cuu.

7
Ja cach ttthun Siqul yii jiin Alasthi

1 Mitan de na cdchi ni siqul nda tihun ja ni jican
tdhun nda nd nduht ndu carta. Jandaa ja vaha ca
quéndoo iin tée de tu ma cundeé dé jiin fiahan.

2Sochi siqul ja iy6 tifiu ndii, de vaha ca ja ndaca
tee ne.'lrc~(')o Nasihi mad dé, de sad-ni ndaca nahan na
coo yii fa.

3De yii nd squincuu vaha dé naa fasihi dé ja cuu
dé yii fia. De sad-ni fiasihi nd squincuu vaha fia naa
yii fa.

4 Chi fiasihi nduu ctiu sahd fia ja cuni fia jiin yiqui
Cufiu fia, chi suni ja cuni yii fia. De sad-ni yii nduu
Cuu saha dé ja cuni deé jiin yiqui cufiu d€, chi suni ja
Cunl Nasihi dé.

> De ma sdsahan ndd nu maa nu nad tdhan nu.
Sochi td cunl ndua na ja vihi ca cacan tahvi na
jact tiempo, de tu iy6 conforme ndua na, de cuu
sasdhan nud maa nu ndu tahan nu. De fiucuan de
vaha ca ja naquetdhan tucu nu, tdcua ma coto tuni
Satanas ndud nu siqui tifiu ndil.

6Denstujandacunitifiuja cdnuuja coo it tdhan
na, chi ja jéhe ni tdhun cuu.

7Chi jétahan inl nija nda tée nd céo matuhun de-
ni, td clu N0l iy mad ni. Sochi siin siin nI nsaha
Yaa Diosiiniin dé ndsa ctumaa dé, chisava dé cuu
coo matuhun dé-ni, de sava ca dé chi nduu chi siin
ninsaha ya jiin de.

8 Tusad de cdhan ni jiin ndd nchivi ja iyo
matuhun-ni, jiin ndda fiahan ja ni nquendoo ndahvi,
ja vaha ca de tu coo ji sicudn-ni, td ciu nutt iyd maa
ni.

9Sochi tu jini ji ja ma quénda ji coo ji sticudn-ni,
de na cbo 0l tdhan ji tusad. Chi vaha ca ja coo uu
tdhan ji nstu ca ja jihyd ji.

10Sochinad nchivija nincuu titt tdhan chi ndacu
nli tifiu ja fiahan ma snddo fia yii fia. De nstu nduhu
Cuu ja nddcu tifiu, chi sa maa Jétoho o.

11 De tu snddo iin fiahan yii fia, de nd quéndodo
matuhun fia-ni, de suni cuu naquetahan fa jiin yii
fia. De yii suni ma sndoo dé fiasihi dé.

12De jiin sava ca nchivi chi cdhan ni yahd ja jani
in1 maa ni, de nstu ja ni ncachi maa Jétoho 0 cuu:
T iin hermano ndéca dé fiahan jad nduu candjija,
de tu jétahan inl fia ja cundeé fa jiin de, de ma
sndodo dé fia.

13 De tu iin fiahan ndéca fa tée jad nduu candija,
de tu jétahan in1 deé cundeé deé jiin fla, de ma snddo
Na de.

14 Chi teée jaa nduu candija, yihi cuenta dé naa
Yaa Dios siqul ja ni nquetdhan dé jiin fiahan candija.
De fiahan jad nduu candija, suni yihi cuenta fia naa
Yaa Dios siqul ja ni nquetahdn fia jiin hermano
candija. Chi td nstu sudcuan de séhe ji ma quihi
cuenta ji nua Yaa Dios, sochi mitan chi yihi cuenta
jinoa ya.

15 Sochi yii & fiasthi jad nduu candija, tu fuerza
Culu ja cunl ji snddo ji tdhdn ji, de nad snddo ji. Chi
tu suicudn cuni ji, de hermano 4 hermana candija
ndud canuu ja casl ji ja ndusiin tdhdn ji jaa nduu
candija. Chinincana Yaa Dios yoho ja cundeé mani
0 jiin tdhdn 0.

16 Chi nd6ho ja ctiu nu fiasihi, ndut jini nG, sanaa
de candija yil nu saha nu, de cacu dé. De sad-ni

ndoho ja cuu yii, nduu jinl na, sanaa de candija
Hasihi nu sahd nu, de cacu fa.

17 Tsad de t4 iin iin nd nd quénddo nu nasa ni
nsaha Jetoho 0 ndoho, jiin nasa-ni iyd nu td nincana
ya nda nu ja ni ncandija nd. De sticudn ndacu ni
nuu ndaca grupo nchivi candija.

18 Tu ni ncana ya iin tée ja ni ncuu circuncidar,
de sucudn na quéndoo dé. De tu ni ncana ya iin
tée jda nduu ni ncuu circuncidar, de ma cau dé
circuncidar.

19 Chi ndut na cud sahd a cuu 6 circuncidar &
ndud, chi ja canuu ca cdu ja squincuu vaha 0 tifiu
ja cunl Yaa Dios.

20T4 iin iin N1 n4 quénddo nd nasa-ni {y6 nu ta ni
ncana ya nda nu ni ncandija nu.

21Tt mozo ja ni jeen nchivi cdu nu td ni ncana
ya ndoho, de ma cundihvl inl na ja quee nu. Sochi
tu iy6é modo ja nduu libre n, de iy¢ vaha ja saha
nu.

22 Chi tée ciiu mozo ja ni jeen nchivi, de ta n1
ncana Jétoho 0 dé, de mitan chi ni nduu libre de
nau cuachi dé, de jétifil maa Jétoho 0 dé. De saa-
ni tée satifiu cuenta mad, de tu ni ncana ya dg,
de mitan de ni nduu dé mozo nuu Cristo ja ni
nacueen ya de.

23 Chi yahvi n1 ncuu ja ni nacueen Yaa Dios nda
ndoho. Tusad de ma satifii nu nau tifiu caha ja
ndacu nchivi fiaylvi.

24 Tisad hermano, t4 iin iin ni nd quénddo nu
nua Yaa Dios nasa-ni iyé nu td ni ncana ya nda nu.

25 De mitan de siqul nchivl ja iy6 matahun-ni, de
ndud na tthun ni ndacu maa Jétoho 60 nat ni. Sochi
nda cahan ni ja jani in1 maa ni, chi nt ncundahvi in1

Jétohd 0 nduha, de ni nsaha ya ja cuu cahan ndaa
ni.

26J4ni in1 ni ja vaha-ni quénddo nd4 tée tt nasa-ni
iy6 dg, ja siqul ja iy0 tindoho nda tiempo yaha.

27 Tu 1y6 fiasihi nu, de ma snddo nu fia. De tu
nduu na fiasihi nu iy6, de ma nducu nu fa.

28 Sochi tu coo fAasihi nu, de nsau cuachi cuu. De
tu quetdhan iin fahan 14li jiin tée, de suni nsau
cudchi ciu. Sochi nchivi ja iy6 G tdhan, chi nihin
ji tind6ho faylvi yahd, de cunl ni ja ma nihin na
tindoho.

29Hermano, tihun ja cdhan ni ydhd ciu ja yachi-
ni ndihi tiempo ja sahd ¢ tifiu ya. Tusad de jonde
mitan de tée ja iy0 fasihi, na cundihvi ca in1 dé siqul
tifiu mad ya nsau ca siqui fa.

30De nchivija ni jihi tdhan vehe, nd saha ji modo
jaad nduu cucuéca ini ji. De nchivl ja cusil ini, na
sahd ji modo jaa nduu-ni. De nchivi jéen, né saha ji
modo jaa nsuu ndatifiu ji cdu. Ma cudha ji tihun ja
casl nda fiticudn ja ma cindihvl ini ji siqul tifiu maa
ya.
31De nchivi ja ni ndihvi in1 siqul ndatifia faylivi
yaha, ma cuténiu ca ji jiin. Chija fiatin naa ndacaja
iy in1 faylvi yaha.

32 Cunl ni ja ma nécani ndasi in1 ndd nu siqul
ndacd ja iy6 in1 faylvi. Chi tée ctiu soltero, ndihvi
in1 dé tifiu mad Jétoho 0, nasa cusil in1 Jétoho 0 saha
de.

33Sochi tée iy6 fiasihi, chi ndihv1 ini dé tifiu ja iyo
Naylvi, nasa cusil ini fiasihi de saha de.

34 De suni sdcudn siin siin jdni inl fiahan iy6 yii
jiin flahan iy6 mada. Chi fiahan iy6 mad, ndihv1 ini fia
tifiu maa Jétoho 0, chi cuini fia ja coo ndoo coo i1 4&nd

fia jiin yiqui ctfiu fia ja saha fia tifiu mad ya. Sochi
Nahan 1y0 yii chi ndihv1 ini fia jiin tifiu ja iy0 fayivi,
nasa cusil ini yii fia sahd fa.

35Javdhandd mad nu ciuja cdhannisucudn. Chi
nsiu ja nducu ni casi ni ja coo G tahan n, chi sa
cunl ni ja caca yifiuhun nu de nune nu ja satifiu
cutd nu n0i maa Jétoho 0 jondeé jiin inl jiin and na.

36 De tu iin tée iy0 sehe sihi dé, de tu cuayaha
culya ji, de tujaniinide ja vahacaja coo yiiji, tisaa
de na sdha de ja jani in1 d€, de nad cudha dé tihun ja
oo yii ji, chi nsuu cuachi cuu.

37 Sochi tu iin tée ni ncundaa ini dé ja cundeé
séhe sihi dé sucuan-ni, ja ma cuaha deé ji viso jican
fuerza nchiviji, tusad de cuu quenddo ji ta caunau
cunl dé, chi vaha-ni saha de.

38 Tusad de tée ja jéhe tihun ja coo yil ji, vaha-ni
saha dé. De tée jaa nduu jéhe tihun, chi vaha ca
saha de.

39De fiahan ja iy0 yii, chi yihi fia ndaha yii fia juni
téct de. Sochi ta ja ni jihi yii fia, filicudn de ja ni
ncuu libre fiaja quetahan tucu fia jiin na-ni tée cuni
Na, de tu tée cadndija n0t maa Jétoho 0 cuu de.

40 Sochi jani inl ni ja ndetd ca coo fia de tu
quendoOo fa SUcuan-ni. De suni jani inI ni ja jiin
Espiritu Yaa Dios cuu ja cdhan ni.

8
Stqul ctfiu ja ni nsoco nut idolo

1 De mitan de nd cdchi ni siqui clifiu ja ni nsdco
nud idolo. Ndaa chi ndaca 6 jani in1 0 ja jini vaha 6
nasa clu. De ndaca ja jinl 0 fidcudn, chi nducu saha

vixl yohd. De sa ja cinddhvi in1 0 tdhéan 6, fiucudn
saha ja jija 0 jiin tihun ya.

2T0 na-ni nchivi jani ini jija jinl vaha ji, de nduu
chi nchdha ca cunl cuitl ji td cu n0d cdnul cuni ji.

3De sa nchivl ja mani jiin Yaa Dios, mad ji cuu ja
jétahvi ya.

4TUsad de nd cachi tithun ni siqul clifiu ja ni nsocd
nchivi naa idolo. Ndaa chi jinl 0 ja ndacd idolo
faylvi, nduu ndaa cuitl. De nduu na inca yaa iyo,
chi matuhun-ni Yaa Dios.

5 De nchivi chi jani ini ji ja {iy6é ndaca yaa ini
andivi jiin fiaylvi, chi cdhanjijaiyo cuaha ndijanda
yaa ji jiin jétohd ji.

6 Sochi ntit ndd mad 6 chi matuhun-ni Yaa iyd,
ja cuu Tata 0 Yaa Dios. De mad ya ni nsaha ndaca
ja iy0, de cuenta mada ya cdu ndaca 0. De suni iy0
iin-ni Jétoho 0 Jesucristo, de jondé nitt maa ya vaji
ndaca ja iyo, de suni mad ya ni nsahda yoho.

7 De nchivl candija, chi nstu ndihi ji jinl tdhun
yaha. Chi sava ji n1 ncaan ji ni nchifiuhun ji idolo
jondé nchdha ca candija ji. De jondé mitan de tu
yajljictfiufiicuan de sahd jicuentaja ninsoco nia
idolo cuu. De siqui jad nchdha ca cuja ji jiin tihun
Yaa Dios, de janiinijija cutéhén ano ji saha cufiuja
ni nsoco nui idolo.

8Dendaa chinsuujay4jiocuujasahdja cuetahvi
Yaa Dios yohd. Chi tu yaji 0, de nstid fidcudn saha
ja quendodo vaha ca 0 naia Yaa Dios. De tu nduu yaji
0, de suni nduu saha ja quenddo nuu ca 6 nuu ya.

9 De vis0 ni iin nduu jasl ja cajl nia cifiu fitcudn,
sochi coto nu tdhan nu jaa nchaha ca cuja jiin tihun
ya, de ma saha nu ja suni cajl ji visO jani inl ji ja
cudchi cuu.

10 Vaha ca ma caji nu tusad, chi sanaa de her-
mano ni jaa nchdaha ca cuja jiin tthun ya, cuni dé
ndoho ja yajina ini vehe ntt iy6 idolo, chi jini vaha
nu jaa nduu na cud saha. De sucudn de sahd nu ja
cuu ini dé ja suni caji mada dé clifiu ja ni nsoco nul
idolo, vis0 jani ini d€ ja cuachi cau.

11 De suicudn de stivi nd 4nd hermano nu jaa
nchaha ca cuja jiin tGhun ya, vis0 jinl vaha maa nu
jaa nduu na cua saha ja caji na. De nduu vaha ja
sdha nu sucudn, chi suni jehé maa dé ni jihi Cristo.

12 De td stcudn stivi ni 4nd hermano nu jaa
nchaha ca cuja jiin thun ya, tasaa de siqul maa
Cristo cuu ja saha nu cuachi.

13 Tsad de tu cufiu fivcudn sdhd ja quivi her-
mano ni cuachi, de ma caji cuitl ca ni ctfiu fidcudn,
tdcua ma sahda nija quivi dé cuachi.

9

Sitqul ja tyo derecho nda apostol

1 De mad ni chi jica libre ni, de iy6 derecho ni
sIqul ja cuu ni apostol, tée ja ni ntaji ya ja scaca
tihun ya. Chi ni jinI ni n00 maa Jétoho 0 Jesus, de
ndd maa nu cuu tifiu ja ni nsaha ni ja ni squivi ni
nda nu ndaha Jétoho 0.

2 De tu sava ca nchivi nduu jétahvi ji ja ciu ni
apostol, sochi nit nda maa nu chi suu cuu ndija
ni. Chi siqui ja ni scandija nI nda nu, de ja fiucuan
Clu nu prueba ja stéhén ja ndiso tifit n1 ja cdu n1
apostol niit maa Jétoho o.

3 De tithun ydhd cdhan ni jéhé mad ni nad nda
nchivi ja cadhan siqui ni:

4Cachinijaiyo derecho nija cajini coho nija taji
nchivi de tu cuni ni.

>De suniiy6 derecho ni tu cinl ni cundeca niiin
hermana candija cuu fiasihi ni, de caca ndua ni jiin
fa, td cuu nuu iyo fHasihi Pedro jiin nda ca apdstol
jiin nd4 tée ciu fianl maa Jétoho 0.

6 ¢Ajaniinindd nd ja mad-ni nduhi jiin Bernabé
cuujaanduu na derecho ja sndoo ni tifiu sdha ni ja
cutect ni, tdcua nune ca ni ja nacani ni tihun vaha
ya, & naa cuu?

7¢A 1y0 soldado ja téct dé xtthun vehe dé? ¢A iy6
tée ja jitu yict uva de nduu yaji de uva? ;A iyo tée
ja scdji ticachi de nduu jihi dé leche t1? Nduu cuitl
De sad-ni nduhq, ¢4 nduu iy6 derecho ni ja cutect
ni siqul tthun ya, 4 nad cuu?

8De ma cani in1ndd nujandacdja cdhanniyaha,
maa-ni tihun ja cdhan nchivi fayivi ctu. Chijonde
maa ley ya ja ni jehe ya nau Moisés, suni sucuan
cahan.

9 Chi cdhan nua tutd ley ya: Ma chithin nu fiunu
yuhu stiqul, quiti jaxin trigo, cachl. De ndaa chi
nstu maa-ni siqul stiqul clu ja ni ncahan ya sdcudn.

10 Chi suni siqul mad 6 ni ncahan ya. Chi ley
Nldcudn n1 jéhe ya ja vdha yoho, chi stéhén ja tée jitu
jiin tée jaxin trigo, cdnuu ja nihin dé sava fiucudn
quivl ja ndututu.

11De sunisucudanndd nduhi janijaquinni tihun
Espirituini 4nd nt, ¢de 4 tifiu vée clu ni nda nu tu
nastutd nindu nu ja cutecu ni?

12De tu sava ca tée ja stéhén ntt nq, iy derecho
déjacacandénuiung, denaonca caundanduhija
ma c00 derecho nija cacan ni. Sochi nduu ni jican
nda ni derecho fidcudn, chi sa n1 jendeé ini ni ja

cajini cuenta maa ni, tdcuama casinija caca tihun
vaha Cristo.

13Dejinindd nu ja nda suth ja satifia inl templo,
ni ntect nda deé siqui ndaca ja ni nsoco nchivi ini
templo. Chindd sutd ja ninsatifiu nta altar nta ni
nsocO ji quiti, suni n1 nchaji de sava quiti fidcuan.

14 De suni sucudn n1 ndacu maa Jétoho 0 tifiu ja
nda tée ndcani tihun ja scdcu ya yoho, siqul tifiu
fAlcudan nihin dé ja cutect dé.

15Sochi nduh chi ndut ni jican cuiti ni derecho
ni yah4, de suni nsau ja tée ni tihun yaha nta nda
nujatajinunadni. Chijaniininijavahacanacua
ni nsau ca ja quehen ni ja taji nda nu, chi casli ja
Cusil inl ni ja scaca ni tihun ya sdcudn-ni.

16 De nduu vaha tu sahd téyii n1 mad ni siqul ja
ndcani ni tihun ja scacu ya yohd. Chi ja ni ntetifiu
ya nduhu ctu, de cdnuu ja squincuu ni. Chi naca
ndahvi ni de tu ma ndcani ni tihun ya.

17De tu ja ciu inl mad ni clu ja ndcani ni, fiicudn
de cuu cacan ni yahvi n1 nicu. De nduu chi canuu ja
squincuu ni, chi maa Yaa Dios ni ntee tifiu nduhu.

18 Tsad de yahvi ni ciuja cusil inl ni ja sticudn-ni
ndcani n1 tihun ja scacu ya yoho, de nduu jican ni
derecho ni ja cutect ni siqul ja nacani ni tihun ya.

19 Chi vis0 ni iin nchivi ndud tattni naa ni, sochi
nl nsaha n1 maa ni mozo nul ndaca ji ja nacani
ni tihun naa ji, tdcua nihin ni cuaha ji ja candija ji
Cristo.

20De ta iyo n1jiin nda tdhan n1 hebreo, de sdha n1
td clu nud saha mad ji, tdcua cuu scandija n1 ji. Chi
ndsaha ni maa nimodo tée ja yihi chijin ley Moisés,
tacua cuu scandija ni ji ja yihi ji chijin ley fiucuan,
vis0 nduu ca yihi maa ni chijin ley.

21 De suni ndsahd n1 maa ni modo nchivi jaa
nduu yihi chijin ley Moisés, tdcua cuu scandija ni
nchivi fiticudn. De vis0 sdcudn de yihi n1 chijin ley
Yaa Dios, chi suu cuu ley Cristo ja squincuu ni.

22 De t4 1y6 ni jiin nchivi jaa nchéha ca cuja jiin
tihunya, de sahd n1 maa nimodo ja suninchaha ca
cuja nJ, tdcua cuu scandija ca ni ji. Tusad de nasaha
nimad nitunasaiyd ndaca nchivi, tacua jiin ndaca-
ni modo fiucudn de cuu scandija ni sava ji.

23 Ndaca yaha sahd ni ja siqul tihun ja scacu ya
yOho, tacua suni nihin ni tahvi ja ndiso tihun ya.

24 De jinl nda nu ja nda tee ja jinu carrera, de
ndaa chi ndihi dé jinu, sochi iin dé-ni ctindeé ja
nihin premio. De sunisucudn nducu ndéé nda maa
nu squincuu nu, tdcua nihin N premio ndu ya.

25 De ndaca tée ja cunl cundeé siqul iin deporte,
chi scudha deé de jito dée mada dé. Sucuan sdha nda
dé tacua nihin dé iin premio ja cdu corona ndaha
yUci fiutun ja flama naa. Sochi nda maa 6 sa nducu
ndéé g tdcua nihin 0 iin premio ja ma naa cuitl.

26 De sad-ni mad ni, suni nducud ndéé ni modo ta
saha tée jinu, de nduud nducu ndéé caha ni. De saha
nitad saha nda tée canaajuego jaa nduu jéhe iyu de,
chi quée tifiu ja sdha n1.

27 Chi sa sndého niyiqui cufiu ni, de sndihviini ni
maa ni ja squincuu n1. Chi viso sndihvl in1 ni inca
nchivi ja nduca ndéé ji, de tu nduu nducu ndéé
maa ni, de snda ni premio ni.

10

Sitqul ja ma chifitthtin ji idolo

1 Hermano, ctnl ni ja na jicihun in1 ndd nu nasa
ni jica nda tata o jondé janahdn. Chi ndihi ji n1
jica chijin vico ja ni stéhén ichi nau ji, de ndihi ji
ni nchaha mahiiu ndute Mar Rojo ja ni ncusiin de
ninune ichi.

2De sticudn cuuja ninduu inut ndd ji jiin Moisés,
chi ni niquin ji dé chijin vico jiin mahfiu mar.

3De ndihiji chiinut-ni ninchajiji alimento ja ni
j€he maa Espiritu.

4De suni ndihi ji ni jihi ndute ja ni jéhe Espiritu.
Chi n1 jihi ji ndute ja ni nquene yica cava nua ni
jica nuu ji. De Cristo cu ta ciu cava ficudn ja jéhe
ya ndute ja cutect 0 nii cani.

5 De visO sucudn de cuaha ji n1 ncunihin ini, de
ndud ni ncusil in1 Yaa Dios jiin ji, de ja fitcuan cuu
ja ni jihiji n0G fiuhun tiha.

6Dendacajani ncuu fidcudn, chiiin ejemplo ctiu
nau 0, tdcua ma ndiyo in1 0 ndaca ja ne€hén, ta cuu
nau ni ndiyo ini nda ji.

7De ma chifithun nda nu idolo, t4 ciu nuu ni
nsaha sava ji. Chi sucuan cdhan nau tutd I: NI
jécundeé nda nchivi, ni nchaji ji ni jihi ji vico idolo,
de nInacuifiiji n1jita jéhé ji nuaq, cachl.

8 De ni ma cacd ndil 0 ta cdu nud ni nsahd sava
nda ji, de n1 jihi 0c0 Unl mil jija iin-ni quivl.

9De ni ma saha ¢ tifiu ja squitl ini 0 Jétohd 0, ta
cuu nua ni nsaha sava ji, de nijihi jija ni ntiin co0
jininsaha ya.

10 De ni ma cdhan s66 nu siqul Yaa Dios, ta ciu
nau ni ncahan sod sava ji, de ni jihi ji ja ni jahni
angel ya ji.

11 De ndaca ja ni ncuu fitcudn, chi iin ejemplo
Clu nau 0. De suUcudn yO0s0 nau tutd tdcua na

s

chuhun vaha inI maa ¢. Chi nda maa 6 ciu nchivi
téch quivl ja cudndihi fiaylvi.

12 Tsaa de nda ndoho ja jani inl na ja iiif nihin
nu jaa nduu saha nu cuachi, de coto ma quivi nu
cuachi.

13 Chi iy6 ja nducu squivi ndd ndéh6 nua cudchi,
de inuud-ni ndého nda nu sucuan jondé jiin nda ca
nchivi. Sochi cuu cundeé cucdhnt in1 nt maa Yaa
Dios, chi ma cudha ya tihun ja caa ca coto tunl
Satanas ndoho, chi maa medida-ni ja cuu cundeé
nu jiin. Chi sa tu vaji ja nducu squivi nd6ho cuachi,
de chindeé yandohoja quee nu de cundeé nu siqul.

14 Nanl méani, ma chifithdn cuitl ndd nu idolo
tusad.

15 Cdhan nijiin nd4d nd ja ciu nu nchivija jicthun
in1, de sahd nu cuenta de tu iy6 ndaa tihun ja cahan
ni.

16 Mad vaso 11 ja nacuetahvi 6 jeh€, suu jihi cdhnu
0 ja stéhén 0 ja inuu-ni ciu ndihi 6 chi ni jati nifii
Cristo ja siqul 0 ta nl jihl ya ylca cruz. De statila
ja scuachi g, ja yaﬂ cahnu 0, suu stéhén j ja inuu cuu
ndihi 6 siquil ja ni jehe Cristo yiqui cufiu ya ni jihi
ya jehé o.

17De visd cuadha 0 iy0, de iin-ni nchivi cau 6, chi
iin-ni statila fitcudn yaji cahnu 6 siqul ja candija 0.

18 Cindéhé ndd nu nasa sdha nchivi Israel. Nda
nchivi ja yajl quiti ja ni nsocd nud ya, chi inul-ni
cuu ndihi ji siqui ja yajijija ni nsoco fidcudn.

19 De cdhan ni jad nduu nd jétiiu idolo, de suni
nduu nd jétifiu cifiu ja ninsoco niu idolo, chiinuu-
ni cUu jiin ndaca ca cufiu.

20 De suni c4dhan ni ja nchivi jad ndud jini tihun
Yaa Dios, ta s0c0 ji, de nan tachi sO6co ji, nstu naa

Yaa Dios. De nduu cuni ni ja quivi ndut nda nu jiin
tachl

21 Ma ctiu coho ndd nu vaso maa Jétoho 0 de tu
jihinu ja ninsdco nad tachl. De ma cau cajinda nua
mesa Jétoho 0 de tu yajl n ja ni nsdco nul tachl.

22 Ma quivi ndul 0 sucudn jiin tachi, tdcua ma
saha 0 ja cucuifiu Jétoho 0 yoho. ¢A jani inl na ja
iy téyii ca mad 6 nstid ca mad ya ja ma cuu cuaha
ya castigo yoho, a naa cau?

Ndihi-ni chi saha 0 jiin ttthun cunddhvi int
23Dendaa cuuja cdhannchivija ndihi-ni tifiu iyé
vaha ja saha 0 tu nasa cuni 0. De nduu chi nsau
ndihi sahd ja quendodo vaha 4nd 0. Ndihi chi cuu
saha 0, de vis0 sucuan de nsuu ndihi saha ja cuja
tahan 0 jiin tihun ya.

24 Chi cdnuu ja sahd 6 ja vaha tdhan 6, nsiu maa-
ni ja vaha maa o.

25 Cuu caji ndd nu ndihi-ni ctfiu ja clyahvi naa
yahvi, de ma catihun nu de ni ma cani inina 4 ja
ni nsoco nui idolo cuu.

26 Chi cuenta mad Jétoho 0 cuu faylvi jiin ndivil
ja iy ini, de cuu cuetifiu 6.

27De td iin tée jad nduu candija cana dé ndoho ja
cajini jiin dé, de tu cuni nl quihin nd, tdsad de caj1
ni ndacd ja cani dé nat nd. De ma catithun nu de
nima caniininu & ja ni nsocd nuu idolo cuu.

28 Sochi tu cachl iin-ji nit nd ja cifiu ja ni nsocd
nau idolo clu, iicuan de ma caji ny, chi siquija jani
in1jijacuachicuu, de siquijad ndud cinini ja quivi
ji cuachi.

29 De sucudn cahan ni siqul ja inca ji jani ini ja
cuachi clu, visd nsuu sucudn jani inl maad nu. De

sanaa de cahan iin nu: ¢A nduu iyo libre ni ja caj1
nija cunl maa ni, viso jani inl inca ji ja cuachi cau?

30De tu ndcuetdhvi ni ntit1 Yaa Dios de y4jini, ¢de
najeheé cdhan ji siqui ni ja yajini? cachinu.

31 Nduu chi ndihi ja saha nu, viso ja caji na &
ja coho nu, & na-ni tifiu saha nuy, de ndihi-ni saha
yifiuhun nu jiin Yaa Dios, tdcua cuni nchivi ja vii
cufidhnu ya.

32 De ma sahd nu tifiu ja squivi nd nchivi naa
cuachi, cau nchivi hebreo, ciu nchivi nda nacion
jad nduu jini tohun Yaa Dios, cuu nchivi candija Yaa
Dios.

33 De nduht chi nducu ni ja nd cusil inl ndaca
nchivi jiin nd4 tifiu ja sdha n1. Nduu nducu ni ja
vaha maa ni-ni, chi sa nducu ni ja saha ni ja vaha
cuaha nchivi, tacua cacu nda ji.

11

1De ndacu nda nu nduhg, ta cu nad ni ndacu
maa ni Cristo.

Stqul ndsa cdnutl Saha nda fiahan ja nduttitu
2Vaha sdhd nda nu, hermano, ja nini nicthun ini
nunduhu, de ndihviinina jiin nda tifiu ja ni stéhén
ni naa na.

3 Sochi cunl ni ja nd jicihun in1 nd4 nu ja Cristo
cufidhnu nua ndaca tée. De tée cufidhnu dé nau
Nasihi dé. De Yaa Dios cufidhnu ya nau Cristo.

4T iin tée ithun dé xini dé t4 jican tdhvi dé &
ndcani dé tihun na ndatatd nchivi candija, tusad
de jéhe de tuhun canoo maa de.

> Sochi iin fiahan, ti nduud ndasl XInl fia t4 jican
tahvl fia & ndcani Na tdhun, tusad de jéhe fa tihun

cano0 maa fia, chi iin-ni clu fiticudn jiin ja sété Xinl
fia.

6 Chi t ma casl fa Xinl fla, de vaha ca nd sété
ndihi fia XInI fia tdsad. De tu clicano0 fia ja sété Na
XInl fia 4 ja sété fiil fia, de na casl fa tusaa.

7Sochi tée chi ma casi dé Xini dé, chi maa dé ctiu
muestra ja stéhén nasa ciu Yaa Dios ja cufidhnu ya.
De fiahan chi sa stéhén fia ja cafidhnu tée.

8 Chi td n1 nsaha ya tée, de nsuu jiin yiqui fiahan
ni nsaha ya, chi sa jiin yiqui tée ni nsaha ya fiahan.

9De fiahan chi ni ncuvaha fia ja siqul tée, nsud tée
ja siqul fiahan.

10 De ja fitcudn canuu ja cundasl Xinl fiahan, de
suu stéhénja cufidhnu tée, chisuni ndéhé nda angel
ya nasa saha fa.

11 De visd sucudn de y6ho ja candija 6 chijini 0 ja
ma c00 tée de tu nduud Nahan, de ma c006 fahan de
tu nduu tee.

12 Chi vis0 nI nsahd ya fahan jiin yiqui tée, de
mitan chi cacu tée chijin iahan, de maa Yaa Dios cuu
ja sdha ndaca-ni.

13 Sahd ndd mda nu cuenta, ¢4 iy6 vaha de tu
nduud ndasl Xinl fiahan t4 jican tdhvl fia noa Yaa
Dios?

14 Chi sdh4 6 cuenta ja inl faylvi yah4, tu cani ixi
tée de cucano0 dé saha.

15 Sochi fiahan chi sa vil cda fia de tu cdni ixi fia,
chi suu nijéhe ya ja cundasli Xinl fia.

16 De tu ni iin nchivl cunl ji cahan ji siqul tihun
yahd, de nda nduhi jiin nda grupo nchivija candija
nau Yaa Dios, nduu na inca costumbre jétuhun ni
siqul tihun yaha.

Ja stivindd ji siqut Cena Jétoho 0

17De 1iy6 inca tiihun ja canut ja cahan ni jiin nda
nu, chi nduu ctiu cahan ni ja vaha saha nu. Chi ta
ndututd nda nu de nduu saha ja quéndoo vaha ca
ni, chi sa ja stivi nda nu.

18 Xihna ca tihun yaha cdhan ni, chi nihin ni
tihun ja td ndutaty nda nu de cusiin ini na. De jani
ininijandaa cuu.

19 Chi nini coo sava nu ja cusiin ini, tdcua nattiu
ni-ni nchivi cdu ja candija vaha mahiiu nda nu.

20 De ja cusiin inl ndd nu stcudn td ndututy nuy,
de nstu cena maa Jétoho 0 cuu ja yajl na tusaa.

21 Chi ta yajinda ny, de ta iin iin nd cuni ja cajl
xihna ca nsau ca nda tdhan nu. De sucuan de sava
nu nduu nihin, de jihl soco, de sava nu jini ja jihi
cuaha.

22 ; Anduu névaha nda nu vehe nid cajini coho
nu, & naa cuu? Chi ja sdha nda nu sucuan cuu jaa
ndud iy0 yifiuhun nu in1 vehe nta ndututu nchivi
ja candija Yaa Dios, chi saha nu ja ctcano0 nchivi
jad nduu nd névaha. ¢Nasa cahan ni jiin nda nu
tusad? ¢A cahan nija vaha sdha na? Nduu chi nsau
ja vaha ctiu ja sdha nda nu sucudn.

Sitqul ja nijaquin Jétoho 06 Cena ya
(Mt.26.26-29; Mr. 14.22-25; Lc. 22.14-20)

23 Chi tihun yaha ja ni nastéhén ni nai nda nu,
chinttmad Jétoho 0 ninihinni: Ja maajacudajani
nastuu de Jetoho 0 Jesus, de ni nquehen ya statila.

24 De xihna ca ni nacuetahvi ya naa Tatd ya, de
ni scudchi ya, de ni ncahan ya jiin nda tée scudha
jiin ya: Quehen de caji nda nu, chi yaha cuu yiqui
Cufiu ni ja ni nsocoO ni ja siqul nda nu. De nini caj1

nda nu sucuan ja ntcthun in1 nd nduha ja ni jihini
jeéhé na. Ncachiya.

25De suni sucudn ni nquehen ya vaso ta ni ncuu
nincuxini yajiin nda dé, de nincahan ya: Ja fithun
vaso yaha cuu nifii ni ja sdha cutu tratl jeé ja
scacu ni nchivi. De ndaca vuelta ta jihi nda nu, de
nicthun in1 nt nduht. Ncachi ya.

26 Chi ndacd vuelta ja y4ji nda nu statila fiticudn
de jihi nu vaso fidcudn, chi stcudn stéhén nu ja ni
jihl JétohO O jeéhé 0. De sucuan sahd nda nu jonde
quivl ja nenda ya.

Siqul ndsa cajt yiiiuhun ji Cena ya

27 De tu na-ni nchivi caji ji statila ficudn & coho
ji vaso Jeétoho 0 fiticudn, de tu nduu saha yifithun ji
nuu Yaa Dios, tusad de sahd ji cuachi jaa nduu iyd
yifithun ji slqul yiqui cufiu mad Jétoho 0 jiin siqul
nifii ya.

28 Ttisad de coto tuni nda ni mad nu tu iy6 ndoo
an0 nu jaa nduu na cuachi nu. De sa de cuu cajint

29 Chi tud iin nchivi ndut y4ji ndud jihi yifiuhtun
ji de nduu nucthun ini ji ja yiqui cdiiu ya cuu, de
nchivi fidcuan chi nihin ji castigo tu caji ji coho ji.

30 Ja fidcudn cdu ja {yé cuaha nchivi cuhi jiin
nchivi iy6 xif mahfiu nda nu. De sava jija nijihl

31Sochi tu coto tini 6 mad 6 jondé nchaha ca cajl
0, de Jétoho 0 chi ma cuaha ya castigo yoho.

32 De tu mad Jetohd 0 jéhe ya castigo naa 0, de
sucudn snddoho ya yohd tacua ma tanua tahvi o jiin
nchivi faylvi.

33 Nani mani, tisad de td ndatdti nda nd ja caji
nicenaya, de cundetu tdhan nu tacua cajiinuu nu.

34De tu iin nchivi jihi ji sOco, de xihna ca vehe ji
na cdjl ji, tdcua ma stivi ji nut ndututu nda nu. De
sucuan de ma cudha ya castigo ji. De quivl ja cueé
ninaa nda ny, de cachi ni nasa coo sava ca tifiu.

12
Sitqul ndd tahvi ja jéhe Espiritu

1Hermano, cdnl ni ja nd jicihun in1 nd4 nu siqul
ndaca tahvi ja jéhe Espiritu Santo nau 0, suu ndaca
modo ja satifid iin iin 6 nua Yaa Dios.

2De jinl nd4 nu ja td nI ncuu nu nchivi jad nduu
candija, de n1 ndihvi in1 n@ n1 nchifidhin nu nda
idolo fiihin.

3 De mitan de nd jicihun ini nQ ja tu ni nchivi
cdhan navaha ji siqul Jesus, de nsuu jiin poder
Espiritu Yaa Dios cuu ja cdhan ji sucudn. De ni iin
ji suni ma ctu cahan ji ja Jétoho ji cuu Jesus, de ta
nduu ndée poder Espiritu Santo ini ji.

4De siin siin tahvl jéhe ya ja sahd iin iin 0 tifiu ya,
sochi iin-ni mad Espiritu Santo cuu ja jéhe.

5 De siin siin tifiu sdhd iin iin 6, sochi nau iin-ni
Jetoho 0 satifiu ndaca o.

6 De siin siin modo saha 6 tifiu ya, sochi iin-ni Yaa
Dios cdu ja sdha nda tifiu iticudn jiin 6.

7De nun ta iin iin 6 n1 jéhe Yaa Dios tahvi ja saha
Espiritu ya jiin 0, tdcua nd sdhd 0 ja cuja nda tdhan
0 jiin tGhun ya.

8 Chi sava 6 ni nihin 6 tahvl ja cdhan ndichi 6
tihun ya, ja sahd mad Espiritu. De sava ca 0 n1nihin
0 ja cuu jicihun vaha ini 0 de cachi tihun 6, de suni
maa Espiritu sha.

9De nua sava ca 0 ni jéhe ya tahvl ja ciu candija
nihin 6 ja squincuu ya ja jican 0, de sava ca 0 cuu

saha 6 janduvahanchivicuhu, de suni maa Espiritu
saha.

10De sava ca 0 cuu sdha tifiu idhnu jiin poder Yaa
Dios. De sava ca 0 ciu ndcani tihun ya. De sava ca
0 n1 nsaha ya ja nacunl 0 ndaca tahun, td vaji naa
Espiritu ya & nduu. De sava ca 0 ni nihin tahvi ja
cahan 0 quéhén yuhu jaa nduu jictihun ini 6. De
sava ca 0 cuu ndcachl tihun 0 tihun ja ni ncahan
tdhan 0 jiin inca yuhu.

11 De ndacd tahvi yah4, chi iin-ni mad Espiritu
Culu ja sdj1, de siin siin jéhe ya nua iin iin 6, nasa
jétahan in1 maa ya.

Ndihi 6 ctu ta cuu iin-ni ca yiqui cufiu

12 Chi ta ctiu n00 cdu iin yiqui cdfiu ja iy6 cuaha
parte, sicudn cuu 0 jiin Cristo ja ciu 6 modo yiqui
Cufiu ya, chi iin-ni ca cdu 0 jiin ya. De vis0 cuaha
parte cuu 6, sochiiin-ni ciu 6, ta cuu iin yiqui cdiiu
ja 1y6 cuaha parte.

13 Chi iin-ni ca ni nduu 6 jiin ya ni nsaha iin-ni
maa Espiritu Santo t4 ni jenduté ndaca 0. Sucuan
CUu vis0 cuu 0 nchivi hebreo 4 nchivi griego, viso
mozo ja nijeen nchivi 4 tée satifiu cuenta mad. De
ndihi 6 chi iin-ni Espiritu ni nihin 0.

14Deiin yiqui cufiu chi nstid iin-ni parte cuu, chi
sa cuaha parte cuu.

15 De tu jehe cahan: Nstu cuenta yiqui cdfiu ciu
ni, chi nstud ndahd cuu ni, de nduu chi iin parte
yiqui cufiu cuu ndija.

16 De tu s0ho cahan: Nsuid cuenta yiqui ctifiu ciu
ni, chinsau tindd cuu ni, de nduu chi suniiin parte
yiqui cufiu cuu ndija.

17 De tu nif yiqui cdfiu 6 cuu tinQy, ¢(de nasa
cunini ¢ tusad? De sad-ni tu nii yiqui cufiu 6 ciu
soho, ¢de nasa nihin xico 0 tusad?

18 Sochi Yaa Dios ninchutdhdn ya td iin iin parte
yiqui cufiu, nasa n1 ncuu iniya ja coo.

19 Chi tu iin-ni parte ctiu ndihi, de nstu nii iin
yiqui cufiu clu tusad.

20 De nduu chi cuaha parte iyd, de iin-ni yiqui
Cufiu cuu.

21De nima ctid cahan tin0iu jiin ndahd: Nduu jini
Nuhun n1 ndoho. De saa-ni Xinl, ma ciu cahan jiin
jehé: Nduu jini fithtin ni ndoho.

22 Chi sa ndacd parte yiqui cufiu ja jani in1 0 ja
nuu ca fuerza, sa suu cuu ja cdnud ca.

23De ndacd parte ja jani in1 0 jad nduu cdd vaha,
sa suu fiuncuun ca chuhun 6 sahma. De nda parte
jaa nduu cad vii, sa vaha ca jasi O.

24 Chi nd4 parte ja cdd vil, nduud cdnuu ja cun-
dasl. Chisucuan ninchutahan Yaa Dios yiqui cufiu,
ja Aluncuun ca jito 6 jaad nduu cad vil.

25SUcudn n1nsahd ya tdcuama cusiin ndacé parte
yiqui cufiu, chi sa chindeé tdhan vaha jiin tahan.

26 De tu jatn iin parte yiqui cufiu, de suni nii
cdhnu jatu. De tu iin parte jito fiuncuun 0, de suni
ndihi-ni parte quéndoo vaha.

27De nda ndoho chi modo yiqui cafiu Cristo ciiu
nu, chiiin-nica cuu 6jiinya. De td iin iin nu ctu iin
iin parte ya.

28 Tsad de siin siin tifiu niI jehe Yaa Dios naa
ndaca nchivl cdndija ja ctu ji modo iin iin parte
ya: Xihna ca ndaca apdstol ja ni jani ya ja scaca de
tithun ya. Ntcuén de ja Ui, ndd tée nécani tihun ya,

de ja Uni, nda tée stéhén. Nucudn de nda nchivi ja
sahd tifiu Nahnu jiin poder ya, jiin nchivi ja saha ja
nduvaha nchivi cuht, jiin nchivi ja chindeé tahdn,
jiin ja ndiso tifiy, jiin nchivi ja cdhan siin siin yuhu
jaa ndud jicihun ini.

29 sTasad de 4 ndihi 6 cliu ap6stol? ¢A ndihi 6
Nnacani thun? ¢A ndihi 6 stéhén? ¢A ndihi 6 cuu
sahd tifiu Ndhnu?

30 ;A ndihi 6 cuu sahd ja nduvaha nchivi cuha?
¢Andihi 6 cuu cahan siin siin yuhu? ¢A ndihi 6 cuu
nacachi tthun inca yuhu ficuan, @ naa cuu? Nduu
chi siin siin tahvi n1 nthin ndaca o.

31 Tusad de cundihvi in1 nda nu ja cacan nu ja
cuadha Yaa Dios tahvi ja canuu ca nua na. De mitan
denastéhénnintiundanuiinjavahacanuaundaca
ca tahvi fdcuan, suu tihun cindahvi ini tahan.

13
Siqul tithun ja cundahvi int tahan

1Vis0 tu cuu cahan 0 quéhén yuhu ja cdhan nda
nchivi a ja cdhan nda angel Yaa Dios, de tu nduu
cundahvi ini 0 tdhan 0, de ndd tihun ja cdhan 0 cliu
td cliu iin tambor ja naxin caxin 4 iin platillo ja
naxin caxin ja sdha ja cucuxi soho nchivi.

2 De vis0 cuu nacani vaha 6 tihun ya, de cuu
jicthun in1 0 ndaca tihun yuh ya jiin ndaca tihun
ndichi, de ti nduu ciindahvi ini 0 tdhan 6, de nduu
na tifiu cuiti 0 tusad. De vis0 cuu candija téyii 0 ja
jondé cuu cahan 0 ja cujiyo yucu, sochi tu nduu
cundahvi ini 0 tdhan 6, de nduu na tifiu cuitl cuu.

3 De visd nd sdji 0 ndihi ja névaha 6 cuu nchivi
ndahvi, de vis0 nd cudha 6 tthun ja tefiuhtin nchivi

yOho ja siqul tihun ya, de ti nduu cundahvi inl 0
tahan 0, de nduu nd jétifu cuitl tusaa.

4 Nchiv1 ja canddhvi ini chi iyé paciencia jiin
tdhan, de iy6é mani ini, de nduu cucudsun ini. De
nduu sahd vixi, de nduu saha téyii maa.

> Nduu sdjéhe in1, ndud nducu ja cuu mada, nduu
quitl in1, ndut chuhun ini tihun quitl inl.

6 Nduu cusil ini jiin tifiu néhén ja saha nda tahan,
chi sa cusil in1 jiin tifiu vaha.

7Nchiv1 ja canddhvi in1 tdhan chi ndihi-ni jéhndé
in1 ja ndoho jehé tahan, de nduu jéncuifii ja candija
tdhan, jiin ja fivhun inl ja squincuu tdhdan, jiin ja
jéndeé inl jiin tahan.

8 Tlhun cinddhvi inl chi ma néa cuitl. De quiji
qulvi jad nduu ca nacani ji tihun, de ni ma cdhan
ca ji quéhén yuhu, de ni nduu ca jini ithan tdhun
ndichi.

9 Chi ndu jinl vaha vaha 6 mitan, de tihun ya ja
ndcani 6 sunijact-ni clu.

10 Sochi ta quiji quivi ja cuni 6 ndihi, fitcudn de
ma co0 caja jl'ni 0 jact-ni, chi ndihi-ni cuni 0.

11T4 n1 ncuu 6 suchi 1uli de ni ncahan 0 ta cahan
stichi 1ali, de ni ]am in1 0 de ni jicthun inl 6 modo
stichi 1uli. Sochi ta nijahnu 6 de ni snddo 6 modo
stchi luli.

12 De suni sucudn, jacl-ni jichun inl 0 mitan,
modo ja ndéhé 6 nttiin espejo jad nduu nijin vaha.
Sochi cicuéé ca dejicihun cajiini 0 ndihi. De mitan
chi jac-ni jinI O, sochi cucuéé ca de cuni vaha 6
nasa Yaa clu ya, ta clu nua jinl vaha ya yoho nasa
nchivi cdu 6.

13 Ttisad de iy6 Unl tihun ja quénddo cutu nii
cani: ja candija nihin 6 ja squincuu ya ja ni nquee

yuhu ya, ja cuhun ini 0 ndaca ja vahaja coo, jiin ja
cundahvi inl 0 tahan 6. De tihun cundahvi in1 chi
fdhnu ndasi ca ciu niii ndaca ca yaha.
14
Stquija cdhan ji quéhén yuhu

1 Tlsad de cundihvi in1 nd4 nu ja cundahvi in1
nu tahdn ny, de suni cundihvi inl nGi cacan nt nda
tahvija jéhe Espiritu Santo. De tahvija cdnut ca ciu
ja nacani nu tahun ya.

2 Chitée ja névaha tahvija cdhan dé quéhén yuhu
jaa nduu jicthun in1 dé, chi mad-ni Yaa Dios jinl
ja cahan de, de nchivi chi nduu. Chi ni iin ji ma
jicihun ini ja cdhan dé. Chi saha Espiritu Santo ja
cdhan dé nda tahun yuhu.

3Sochitéejandcanitihunya, chijiinnchivicdhan
dé tacua cuja ji jiin tihun ya, de sndihvl in1 dé ji, de
cdhan dé tihun ndeé ini jiin ji.

4De tée ja cdhan inca yuhu jaa ndud jicthun inj,
chi maa dé-ni cuu ja jija jiin tGhun ya. Sochi tée
ja ndcani tihun ya chi sa suha sdha dé ja nchivi
candija, jija ji jiin tGhun ya.

5Jétahan ini ni ja ndihi nd cuu cahan nt quéhén
yuhu jaa nduu jicihun in1 nd, sochi ja cdnut ndasi
ca cuu ja nacani nu tihun ya. Chi fidhnu ca tifiu
sahd teée ja nacani tihun ya nsuu ca tée ja cdhan
inca yuhu jaa nduu jictihun in1. Chi td nduu na
tée ja cachi tihun na tihun cliu ja cahan dé, de ma
cuétifiu ja cuja nchivi candija.

6Ja filcudn hermano, td cuéé nintd nda nude tu
cahan ni jiin yuhu jaa ndut jicihun ining, ¢de nasa
cuetifiu fiticudn tusaa? Sochi tu cahan ni iin tdhun
ja ni stéhén ya, 4 iin ja cuttha nu tihun ndaa, 4 iin

ja nacani n1 tthun ya, 4 iin ja stéhén ni nda na, suu
Alcudn cUu ja cuetifiu.

7N4 saha 6 cuenta ja instrumento musica, vis0
nduu técq, de cuu cata, ta cau flauta jiin arpa. De
tu ndud jita siin siin nota, ¢de nasa cuni 60 na yaa
jita?

8 De tu trompeta ndud ndahyu caji, de ni iin tée
ma saha tiha dé ja quihin de guerra.

9 De sad-ni ndd ndo6hd, ti nduu cdhan caji nu
thun ja jicGhun in1 nchivi, ;de nasa cuni ji naa cuu
jacdhannu? Chituhunja cdhannu chivachitachi-ni
jiso cudhan jiin.

10 De ndaa chi iy6 cuaha yuhu ini fiaylvi, de
ndaca yuhu chi iy6 nchivi jicihun inl.

11 Sochi ti ndud jicthun in1 6 yuhd ja cdhan iin
tée, de clu 0 ta clu tée fiull jica nul tée ja cahan, de
suni ta cdu tée fiull jicd cuu dé nid maa o.

12De ja fidcuan ndd nd6hd ja cuini ndasi nd nihin
na tahvi ja jéhe Espiritu, cacan na tahvi ja saha ja
cuja nchivl candija jiin tGhun ya.

13 Tsad de nchivi ja cahan inca yuhu jaa nduu
jictihun inl ji, nd cacan tahvl ji ja cuu nacachi tihun
ji yuhu fidcudn.

14 Chi tu jican tahvi 0 jiin inca yuhu, de mad ano
0-ni cUu ja jican tahvi, sochi nduu nd jétinu jiin jaa
ntuni O.

15 §Nasa saha 0 tisad? Na cdcan tahvi 0 jiin 4nd 0,
de sad-nijiinjaa ntuni 0. De sunina cata d yaa1jiin
ano 0, de sad-ni jiin jad ntunl O.

16 Chi ti ndcuetdhvi nd mad-ni tihun ja ni nquiji
naa and na, de nduu jicthun inl na, tusad de tée
nini jad ndut jicihun inl, ma ctu nacuetdhvi dé jiin
nu. Chi nduu jinI cuitl dé na tdhun cdhan nu.

17Ndaa chi vaha nacuetahvi mad nu, sochi inca
dé nduu na nihin dé ja cuja ano deé jiin tihun ya.

18 Na cutahvi ni naa Yaa Dios ja cuaha ca vuelta
cdhan ni jiin yuhu jaa nduu jicthun inl 0 nstu ca
nda ndoho.

19 De visO sucudn de ta iy tutu ni jiin nchivi
candija, de jétahan ca in1 ni cahan ni thian-ni tthun
jajicthun iniji de stéhén nui ji, nstu ca ja cahan ni
0x1 mil tdhun jiin inca yuhu jaa ndud jicthun ini ji.

20 Hermano, ma cani ini nda ni modo stchi 1dli,
chi sa cuja nu ja jicihun vaha ini n@. Sochi coo nu
td n00 cuu stchi lali jad ndud jini ji tifiu néhén.

21 De suha y06s0 nut tutt ley ya janahén: Jiin
tihun ja cahan tée inca yuhu, jiin tdhun ja cdhan tée
ful jica, sahd nija cunini nda nchivi yaha tihun n1.
Sochi ni jiin filcuan de ma saha ji cuenta tahun ja
cahan ni, cachl mad Jétoho 0.

22 T(sad de tu névaha 6 tahvl ja cdhan 0 quéhén
yuhu, fiticudn cuu iin ja stéhén poder Yaa Dios nua
nchivi jaa nduu candija, nstd na nchivl candija.
Sochijandcani 6 tihunya, ilcudn clu ja stéhén naa
nchivi candija, nstu nua nchivi jaa nduu candija.

23 Ttsad de td ndaca nu nchivi candija, iy6 tutu
nu de ndaca nu cdhan siin siin yuhu, de quivi nda
nchivi jaa nduu jicthun ini jiin nchivi jaa nduu
candija, (de @ ma cdhan jija ni nduu loco nda na?

24 Sochi ti ndaca nd ndcani tihun ya, de ta quivi
iin tée jad nduu candija 4 iin tée jaa nduu jicihun
ini, fiucuan de cuni deé ja tée iy0 cuachi cuu de, de
coto tuni dé maa dé jiin tihun ja nacani nda nu.

25De nlcithun in1 dé ndacd ja ni jani yuht in1 dé
jiin 4no dé. Nucuén de cuifii jiti dé de chifiihin dé

Yaa Dios. De cahan dé ja Yaa Dios iy0 ndija ya jiin
nda nu.

Stqul ja coo fluncutin de coo yifitthtn ta ndututu 0

26 Tsad de ta ndututu nda nu, hermano, de
ndacd nu cooiinyaaillcatanu, aiin tthunja stéhén
na, 4 iin tthun ja ni nsaha Yaa Dios ja jicthun ini
nd, a inca yuhu ja cahan ni, 4 ja nacachi tihun nu
tihun inca yuhu. De ndaca fiucudn sahd nda nu
tacua cuja nchivi candija jiin tihun ya.

27 De td iy6 tée ja cdhan inca yuhu, de na cdhan
00 & Unl dé-ni, de td iin ta iin dé na cahan. De suni
jini ihun ja nacachi tihun iin tée tihun fiucudn.

28 De tu nduu na tée iy6 ja cuu nacachi tihun
tihun fiticudn, de nda tée ja cahan inca yuhu, vaha
ca ma cahan dé nit ndututu nda ny, de na cahan
mad dé-ni jiin Yaa Dios.

29 De sad-ni nda tée nacani tihun, na cahan Gl a
Unl dé-ni, de sava ca nl nacani ini na tu iy6 ndaa
ja cdhan nda tée Nucuan.

30De tuinca tée ja ndéé ninihin dé iin tihun ja ni
stéhén ya nuu dé, tusad de tée cahan na jéncuifii dé
ja cahan deé, tdcua cahan inca tée fidcudn.

31 Tysad de td iin td iin nu cuu nacani ndd nu
thun ja stéhén ya nt na, tdcua cutitha nda nu de
coo ndeé ini na.

32 De nda tée ndcani tihun, cdnuu ja cuetahvi de
ja nacani inca tée tihun de jencuifii ja cahan maa
de.

33ChiYaaDios cuniyajana coonafiii mahfiu nda
nu, nstu ja saca nuu de cuvaa na. De ta cuu nau
sdaha nda grupo nchivi candija,

34de sad-ni ndacd fiahan ja ndututd jiin nchiviya,
nda coo naiii fia. Chi nduu vaha ja cahan fia, chi sa
cuetdhvi fia, ta cu n0G cahan tutt ley ya.

35De td cuni fia cucdhnu ini fia iin tihun, de jondé
vehe nd catihun fia yii fia. Chi tGhun canod cuu de
tu cahan iin lahan mahiya naa ndutyaty nu.

36 De saha nd4 nu cuenta chi nsiu nut ndad maa
nuni nquee tihun Yaa Dios, de suni nstid vachi nda
ndoho-ni ni nihin tihun ya.

37T iin tée jdni inl d€ ja tée ndcani tihun jiin tée
névaha Espiritu ciu dé, tisad de na cuétuhun de ja
tifiu ja ni ndacu maa Jétoho 0 clu ja tée ni yaha.

38 Sochi tu nduu jétdhvi dé tihun yaha, de suni
ma cuétahvi ¢ de.

39 TUsad, fianl mani, cundihvi inl ndd nu nacani
nu tihun ya, de ma casint nua tée ja cahan siin siin
yuhu.

40 Sochi fiunctiin de yifithtn saha ndd nu ndaca
tifiu.

15

Tiithun ja ni natecti Cristo

1Hermano, mitan de ntcthun in1 nda nu tthun
ja scdcu ya yoho ja ni nacani ni nad na. De tdhun
Nucudn chijanijetdhvi nda ny, de suni ifii nthin nu
jiin.

2De suni jiin tGhun fiicudn clu ja ni scacu ya nda
nu, de tu ifii nihin nu jiin tGhun ja ni nacani ni naa
ni, de tu nduu ni ncdndija caha nu.

3 Chi tihun cdnuu ca ja ni nihin maad ni ni
nastéhénnintundanu: Ja nijihi Cristo siqul culchi
0, t4 cdu nu ja cdhan tutd 11 jondé janahan.

4 De ni jiquiyuhl ya, de niI natect ya nui Unl
quivl, td clu n0d cahan tutd 11

> De ni nenda ya nua Pedro. De s de n1 nenda
ya nuu ndihuxi ca apostol.

6 De sa de n1 nenda ya nau vihi ca thin ciento
hermano ja iy6 tutu. De sava ji téct ca mitan, de
savajija nijihl

7De sa de n1 nenda ya naa Jacobo, sa de naa
ndihi ca apostol.

8De ja sandihi de n1 nenda ya ntit mad ni. De ta
Clu iin ja ni ncacu yuté, sicudn cdu ja iin sanaa-ni
de ni nduu n1 apdstol.

9 Chi tée nUu ca nid ndda ca apodstol cuu ni, de
ni nstu tée vaha clu ni ja cunani ni apostol, chi n1
nsahda navaha ni nchivi candija nua Yaa Dios.

10De siqui ja ni nsahd Yaa Dios ja vdha nduhg, ja
Nucudn clu ja cuu ni apoOstol mitan. De ja ni nsaha
ya ja vaha nduhu, chi nduu cahd ni nciu, chi sa
ni scdca ca ni tihun ya nsau ca nda ca tée apostol.
Sochi nstid mad niI ni nsdha, chi sa Yaa Dios ni
nsaha ya ja vaha fiicudn jiin ni.

11 T3sad de visO nduht 4 nda ca tée nucudn,
de sucudn nacani nda ni tdhun, de suu cdu ja ni
ncandija nda nu.

Tithun ja natect ndtyi

12De ti ndcani nda ni tihun Cristo ja ni natect ya
mahfiu ndlyi, ¢de najéheé cdhan sava nda nu ja ma
natect ndiyi?

13 Chi ti ma ndtectt ndiyi, de suni ma ndtecl
Cristo nicu.

14De tundut ni natect Cristo, de ndcani cahd nda
ni tihun ya nicu, de suni candija cahd nda nu nicu.

15 Chi tdja sucudn cuu, de ctiundda ni tée jad nduu
cadhan ndaa tahun Yaa Dios, chi ni ncachi ni ja ni
nastéclt Yaa Dios Cristo. De td ma natecl ndija
ndlyi, tdsaa de nduu ndaa ja ni nastécu Yaa Dios
Cristo.

16 Chi ti nduu natectt ndiyi, de juni Cristo suni
nduu ni natect ya nicu.

17 De td nduu ni natect Cristo, de cdndija caha
nda nu de ndiso i1 ca n cuachi nu nicu.

18 De td ja stcudn clu, de suni ja nI ntani tahvl
nda ndlyi ja ni ncandija Cristo.

19 Chi t ma natect ndiyi, de ti mad-ni siqui iin-ni
vida yaha cdu ja fithun ini 0 ja saha Cristo ja vaha
yOho, tisad de ndahvi ndasi ca ciiu 6 nstu ca nda
ca nchivi, chi candija caha 6 nicu.

20 De nduu chi iy6 ndaa ja ni nateci Cristo
mahfiu ndiyi. De mad ya cuu ja xihna ca ni natecu
nstu ca ndaca ca ndiyi ja nateca.

21 Chi siqul ja ni stivi iin-ni tée Adan, de ni
nquijéhé cuehé ja jihi nchivi. De suni sucudn siqul
ja ninsahd iin-ni tée Cristo, de natect nchivi.

22 Chi t4 ctu naa jihl ndihi 6 siqul ja cuu 6 tata
Addn, de suni sucudn natect ndihi 6 siqui ja yihi 6
ndaha Cristo.

23 Sochi ta iin iin nasa ndita tdhan maa: Xihna
ca Cristo n1 natect ya, de sd de quivi ndiji ya de
natect nda nchivi ja yihi ndaha ya.

24Nticuédn de jinu tiempo, de snaa ya poder ndaca
enemigo ja cufidhnu, jiin ja ndacu tifiu, jiin ja iyd
poder. De ndihi ja tadtunl ya naa, nacudha ya nau
Tata ya Yaa Dios.

25 Chi cdnuu ja tatuni Cristo jondé quiji quivi
ja candeé Yaa Dios poder ndaca ja jini thvl naa
Cristo, de snd6ho ya.

26 De ja sandihi de snaaya cuéhé ja jihl nchivi.

27 Chi cahan tutd 1 ja ni nsahd Yaa Dios ja
cunahnu Cristo siqul ndihi ja iyo, de cuetdhvi nata
ya. De ta cahan ja cufidhnu ya siqui ndihi-ni, de jini
vaha 6 ja maa Yaa Dios ma quihi ya ndaha Cristo,
chi Yaa Dios cdu ja ni nchihi ndacd fiicudn ndaha
Cristo.

28 De ta n1 nquivi ndihi fidcudn ndaha Cristo, sa
de suni maa Cristo ja cuu ya Séhe, quivi ya ndaha
maa Tata ya, Yaa ja ni nchihi ndaca fiicuan ndaha
ya. De sucudn cuu ja tiin mad Yaa Dios ndihi-ni.

29 De 1y06 nchivl ja jénduté ji ja jéhé ndiyi. De tu
ma ndatect cuitl ndlyi, ¢de nicu jénduté ji ja jéhe
ndiyi tusad?

30 De ndd mad ni, ¢najehé cuu ja ndiquivi jéndeé
ininijaiyo peligroja cuu ni, de ti ma natect ndiyi?

31Hermano, ta ciu nit iy6 ndaa ja cusil ininija
candija nda nu Jétoho 0 Jesucristo, suni sucuan iy
ndaa ja ndiquivi nducu nchivi cahni nduhu siqul
tifiu ya.

32 De ja ni ndoho ni ni nsahad nda tée xéén fiud
Efeso ja ciu dé ta cuu quiti Xéén, ¢de na cua nihin
ni siqul fidcudn tusad? Chi tu ma natect ndiyi, de
cuu cahan 0 ta cdu N0 cachl iin tGhun: N cusil inl
0 de caj1 0 coho 6, chi sanaa de teén de cuti 0, cacht
0 nicu.

33Ma cudha nda nu tihun ja stdhvi nchivinddho.
Chi cach1iin tthun: Ta jicanujiin ndd nchivinéhén,
de stivi ji ndoho ja ma caca ndaa ca na.

34Nachuhun inindanu, de saha nu tinundaa, de
ma sahd ca na cuachi. Chi sava nud ndud jini cuitl
nu nasa Yaa cuu Yaa Dios. Sucudn cahan ni tacua
cucanod nda nu.

Siqul nasa natect ndtyi

35Sochi sanaa de cahan iin nu: ¢Nasa nateci nda
ndlyi? ¢/Nasa coo yiqui cufiu ji? cachi nu.

36 Nduu jictihun cuitl in1 nQ tdsad. Chi ciu ta clu
ja chihi 6 ndaca tata chijin fiuvhun tdcua quene yucta
ji.

37De tata ja quivi chijin fiuhun, & trigo 4 inca tata,
chi nsau yuci cuiu, chi mad nini-ni cdu.

38De cuéé cadetahvi, chiYaa Diosnijéheyaytct
nda tata fAidcudn, nasa ni jétahan inl maa ya, de ta
iin iin tata chi siin siin caa yuct ninsaha ya.

39De suni sucudn ciu ndacd yiqui cufiu, chi nstu
inuu caa. Chi siin caa nchivi, de siin cda quiti, de
siin ca saa, de siin caa tiaca.

40 De suni sdcudn cuu ndacd ja iyé andivi jiin
ndaca ja iy6 fay1vi. De siin cda vii ja iy0 andivi, de
siin c44 vii ja iy Haylvl.

41 De siin jéndtté ncandii, de siin ndii yoo, de siin
XiN{nda titan. De ta iin iin titan chi suni siin siin
Xifa.

42 De suni sucudn coo nda ndiyi ja nateci. Ndiyi
ja chiyuhti 0 chi téhyu, de ta nastéctu ya chi ma cua
ca.

43Ja chiyuht 6 chi ndahvi cad, de ta nastéct ya
chi vil cufidhnu. Ja chiyuht 6 chi nduu na fuerza,
de ta nastécu ya chi coo fuerza.

447a chiyuht 0 chi iin yiqui cufiu cuenta faylvi
Cuu, de ta nastécu ya chi coo iin yiqui cafiu cuenta



1 CORINTIOS 15:45 xlviii 1 CORINTIOS 15:53

Espiritu. Chi iy0 yiqui cufiu cuenta fayivi, de suni
iy6 yiqui cufiu cuenta Espiritu.

45 Chi sticudn y6s0 nia tutQ 11: Addn, tée ja xihna
fithun, n1 ncuvaha dé jiin vida cuenta fiaylvi, cachi.
De Cristo cuu modo inca Adan 00, de maa ya cuu
Espiritu ja jéhe vida.

46 De ns0iu yiqui cufiu cuenta Espiritu ciu ja ni
ncuvaha xihna ca, chi sa yiqui cafiu cuenta fiaylivi,
sa de nduu cuenta Espiritu.

47 De cuenta faylvi clu tée ja xithna fithun, chi ni
ncuvaha deé jiin ticachaa fivhun. De Adan G ja cuu
mad Jétoho 0, chi jondé andivi n1 nquiji ya.

48 De nchivi faylvi yah4, chi clu ji tdhan Addan ja
ni ncuvaha jiin ticachaa fivhun. De nchivi ja quivi
andivi, chinduujitd cda maaYaaja ninquijijondée
andivi.

49 Chi ja cda 6 ta nul cad tée ja ni ncuvaha jiin
ticachaa fuhun, de suni sticudn coo 0 tanuu caa Yaa
ja ninquiji jondé andivi.

50 TGhun ydhd cachl tihun ni nad nda nu her-
mano, ja yiqui cufiu 6 cuenta fiaylvi, ma ctu qulvi
nau tadtuni Yaa Dios. Chija jihl cuu, de ma cau quivi
nau cutecu nii cani.

>1De cuni ni ja nd jicihun in1 ndd nu tthun yaha
ja ninchiyuha: Nstu ndihi 6 cui, sochi ndihi 6 chi
nasama yiqui cufiu 0.

52 Chi quivi ja tivi trompeta ja sandihi da, de iin
nunuu-ni, modo iin ja nacueni 0-ni, de nasama ya
yoho. Chi tivl trompeta, de natecti ndaca ndiyi ja
ma cud ca ji. De ndaca 6 ja técu 0 quivl fiucudn, chi
nasama ya yiqui cufiu 0.

53 Chi ja téhyl yahd, cdnud nictihun ja ma téhyta
ca. Deja jihi, cAnul ntcthun ja ma cua cuitl ca.

>4 De ja jihi jiin ja téhyn yaha, chi quiji quivi ja
nicithun ja mé cld ca ma téhyt ca. Nucudn de quee
ndaa tihunja yoso nt tutd 1: Jiin poder ya nisnaa
ya cuéhe ja jihl nchivi.

>5Tusad de cuéhé ja cui 0, ¢nasaca cuu sahd xéén
jiin 6? Chinatect 0. ¢De nasa ca cundeé jiin 6?7 Chi
snaa ya. Cachi tuta.

56 Chi mad cuachi ciiu ja sdha ja cundeé cuéhe ja
jihi nchivi. De ley ya janahdan sahd ja nénda cuachi
SIqul 0.

57 De nd cutahvl 6 nad Yaa Dios, chi jiin maa
Jétoho 0 Jesucristo sahd ya ja cundeé 0 siqul cuachi
jiin siqul cuéhé ja cuu 0.

587a fiticudn flanl mani, cuifii nthin nda ni de ma
caca yata nu. De nini satifiu vaha nda nu jiin tifiu
mad Jétoho 0. Chi ja jinl nG jad nduu satifia caha
nu jiin maa Jétoho o.

16

Stquija caquin ji xithun cuu nda hermano

1De mitan de cahan ni siqul Xthtin ja caquin nda
nu ja cuu nda hermano candija ja ndého ndahvi.
Suni sahd ndd maa nu ta cuu nua ni ndacu ni naa
nda grupo nchivi candija ja iy6 Galacia.

2Ndaca domingo de ta iin iin nu chuvaha siin nu
jact xhun, ti nasa ni nihin nda nu, tacua ta cuée
ninaa nu de ja iyo tuha.

3 De t4 cuéé ni, de cudha n1 carta nud nda tée
ja nacaji nda nu, de taji n1 dé quihin dé nau nda
hermano ja iy0 Jerusalén, quisidha dé xthun ja ni
jaquin nda nu.

4De ta iyo6 vaha ja quihin ni, de suni quihin ni jiin
nda de.

Ja cahan Pablo ja quindéhé dé nda nchivi candija

>De ja cuéé ni ntt ndé nu, de cdnuu ja xihna ca
region Macedonia quenda ni coo ni fidcudn, sa de
cuéé ni fiut nda nu Corinto.

6 De sanaa de coo ni jiin nda nu jaca tiempo, &
sanaa de coo 6 nii tiempo vijin. Nucudn de cuu
chindeé nda nu nduh, ni-ni cu na quihin ca ni.

7 Chi nduu cunl ni cuéé ni nud na ja yaha fiama
ni quihin ni, chi fidhun ini ni ja coo nl jiin nda nu
jact tiempo, de ti cudha maa Jétoho O tihun.

8 De coo ni fiut Efeso yaha jondé yaha quivi
Pentecostés.

9 Chi iy6 cuaha nchivi ja scandija ni, chi vaha jica
tifiu Jétoh0 0. De suniiyo cuaha nchivijaiyo6 contra.

10 De tu cuéé Timoteo, de saha ndd nu ja coo si1
in1 dé mahfiu ny, de ni iin ma cani in1 dé siqui. Chi
suni tifiu maa Jétoho 0 saha dé, ta ciu nat saha ni.

11 Tsad de ni iin nda ni ma sajéhe inl naa de.
Chi sa chindeé nu dé ja quihin ca dé&, de coo ndeé
oo si1 ini dé, tdcua ndiji dé ja nacuni tahan ni jiin
dé. Chi ndétu nda n1 dé jiin sava ca hermano.

12 De hermano Apolos, chi n1 ncahan ndahvi n1
jiin dé ja na cuée de nun nu jiin sava ca hermano,
cuéndehé dé nda nu. De nl jani inl dé ja ma cau
cuéé de mitan. Sochi tad nune dé de cuée de.

Saludo ja sandithi

13 Ndito coo ini ndd nu, de cuifii nthin nu jiin
tihun ja cédndija nu. De téyil coo in1 nQ, de coo
fuerza ini na.

14 De ndacd ja saha nu, de saha nu jiin tdhun ja
cunddhvi ini tdhdn.

15 Hermano, jini ndd nu ja xihna ca nchivi vehe
Estéfanas n1 ncandija ichi Acaya. De ni jéhe ji maa
jinaua tifiu ja chindeé ji nda hermano candija.

16 De cininija suni ndd maa nu cuetdhvi vahanu
nchivi ja sahd sdcudn, jiin nda ca nchivi ja chindeé
tahan de satinu siqui tifiu ya.

17 Cusil inl ni ja ni nquenda Estéfanas jiin Fortu-
nato jiin Acaico, chi nda tée yaha ni nchindeé de
nduhi lugar nda maa nu jaa nduu ni iyo nu jiin ni.

18 Chi n1 ndundeé ini ni ni nsaha nda dé, de saa-
ni n1 nsaha dé ndd maa nu. De canuu ja cuetuhun
nu nda tée ja saha sucuan.

19 Sahd ndeé in1 nd4 nu, cachi ndd grupo nchivi
candija ja iy6 Asia. Aquila jiin Priscila jiin nchivi
candija ja ndututu vehe dé, cdhan nda ji ja saha
ndeé ndasi ini nda nu jiin tihun maa Jétoho 0.

20De ndacd hermano cdchijija saha ndeé inini.
De ta cdhan jitdhan nda nu, de yifidhun techuhu nu
ndaha ji.

21 Maa ni ja cuu Pablo, jiin ndahd mad ni tée n1
tohun ydh4 ja sahd ndeé ini nda nu.

22 De tu ni iin nduu iyé mani jiin Jétoho 0 Jesu-
cristo, de nd tana tahvl ji tusad. De na cdhan o:
Jétoho s, cuni sa ja ama nenda ni.

23 De fitthun in1 ni ja mad Jétoho 0 Jesucristo, na
sahd ca ya ja vahanda ndoho.

24 De mani ni jiin ndd nu ja candija na Cristo
Jesus. Sucuan na co. Amén.

